
Ágrip	  

Lokaverkefnið,	  Skapandi	  ferðalag	  -‐	  mikilvægi	  sköpunar	  í	  skólastarfi,	  fjallar	  um	  sköpunarkraft	  

og	  mikilvægi	  hans	  fyrir	  einstaklinginn	  sjálfan	  og	  samfélagið.	  Hvernig	  aukin	  áhersla	  á	  sköpun	  í	  

skólastarfi	   eflir	   og	   viðheldur	   sköpunarkrafti	   einstaklinga	   og	   hvernig	   hægt	   er	   að	   nota	  

hugmyndafræði	   Reggio	   Emilia	   sem	   innblástur	   að	   skapandi	   og	   fjölbreyttri	   kennslu	   í	  

grunnskólum.	  Starf	  í	  anda	  Reggio	  Emilia,	  mótað	  af	  heimspekingnum	  Loris	  Malaguzzi	  á	  rætur	  

sínar	  að	  rekja	  til	  Norður-‐Ítalíu	  og	  er	  jafnframt	  nefnt	  eftir	  borginni	  Reggio	  Emilia.	  Starf	  í	  anda	  

Reggio	  Emilia	  gengur	  út	  á	  lýðræðislegt	  skapandi	  starf	  með	  börnum	  og	  nýti	  ég	  mér	  reynslu	  mína	  

úr	  leikskólastarfi	  til	  að	  vinna	  á	  svipaðan	  hátt	  með	  grunnskólabörnum.	  	  

Ritgerðin	  skiptist	  í	  tvo	  hluta.	  Í	  þeim	  fyrri	  verður	  fjallað	  almennt	  um	  sköpunarkraft,	  skapandi	  

skólastarf	  og	  skapandi	  atvinnugreinar.	  Fjallað	  verður	  sérstaklega	  um	  starf	  í	  anda	  Reggio	  Emilia	  

og	   um	   hugmyndafræðina	   sem	   liggur	   að	   baki	   því	   starfi	   auk	   helstu	   þátta	   þess.	   Seinni	   hluti	  

ritgerðarinnar	  fjallar	  um	  verkefni	  sem	  unnið	  var	  í	  anda	  Reggio	  Emilia.	  Verkefnið	  var	  unnið	  með	  

grunnskólabörnum	  í	  2.	  bekk	  í	  Setbergsskóla	  í	  Hafnarfirði	  í	  samstarfi	  við	  Helgu	  Magnúsdóttur	  

umsjónarkennara.	   Þar	   var	   látið	   reyna	   á	   fræðin	   í	   raunverulegum	   aðstæðum	   og	   að	   lokum	  

niðurstöður	  reifaðar.	  	  

	   	  



	  

Abstract	  	  

My	  master’s	   degree	   thesis,	  Creative	   journey	   -‐	   the	   importance	   of	   creativity	   in	   education,	   is	  

about	  creativity	  and	  its	  importance	  for	  the	  individual	  and	  society.	  How	  increased	  emphasis	  on	  

creativity	   in	   education	   encourages	   and	   maintains	   individuals	   creativity	   and	   how	   the	  

educational	   approach	  of	   Reggio	   Emilia	   can	   be	   used	   as	   inspiration	   for	   creative	   and	  diverse	  

teaching	   in	   primary	   schools.	   The	   Reggio	   Emilia	   educational	   approach,	   created	   by	   the	  

philosopher	  Loris	  Malaguzzi	  is	  originated	  in	  northern	  Italy	  and	  is	  named	  after	  the	  city	  Reggio	  

Emilia.	   The	   Reggio	   Emilia	   educational	   approach	   assumes	   democratic	   creative	   work	   with	  

children	  and	   I	  use	  my	  experience	   from	  preschool	   to	  work	   in	  a	  similar	  way	  with	  children	   in	  

primary	  school.	  

My	  thesis	  is	  divided	  into	  two	  parts.	  The	  first	  one	  discusses	  creativity	  in	  general,	  creativity	  in	  

education	  and	  creative	  industries.	  Work	  influenced	  by	  the	  Reggio	  Emilia	  educational	  approach	  

will	  be	  given	  special	  attention	  as	  well	  as	  the	  the	  ideology	  behind	  the	  approach	  and	  it’s	  main	  

aspects.	   The	   second	  half	   of	   the	   thesis	   discusses	   a	   project	   done	   under	   influence	   of	   Reggio	  

Emilia.	  	  This	  project	  was	  done	  with	  second	  grade	  children	  in	  Setbergsskoli	  in	  Hafnarfjordur	  in	  

collaboration	  with	  the	  teacher	  Helga	  Magnusdottir.	  In	  this	  project	  the	  theory	  is	  tested	  in	  a	  real	  

life	  situation	  and	  the	  results	  discussed.	  	  	  

Inngangur	  

Í	  gegnum	  listsköpun	  gefast	  tækifæri	  til	  að	  tjá	  tilfinningar	  sem	  erfitt	  eða	  ómögulegt	  getur	  verið	  

að	  lýsa	  með	  orðum.	  Listir	  geta	  kallað	  fram	  margsskonar	  hughrif,	  bæði	  jákvæð	  og	  neikvæð.	  Það	  

að	  skapa	  getur	  verið	  nærandi	  á	  hátt	  sem	  erfitt	  getur	  verið	  að	  mæla,	  þær	  auðga	  líf	  okkar	  og	  

gerir	  það	  skemmtilegra.	  	  

Hlutverk	  listgreinakennara	  er	  að	  hjálpa	  nemendum	  að	  upplifa	  þetta.	  Kennarinn	  þarf	  að	  skapa	  

aðstæður	  til	  þess	  að	  nemendur	  fái	  tækifæri	  til	  þess	  að	  þjálfa	  færni	  sína,	  auka	  þekkingu	  og	  efla	  

skilning	  á	  hinum	  ýmsu	  viðfangsefnum	  lista	  og	  sköpunar.	  Kennarinn	  þarf	  að	  hafa	  trú	  og	  áhuga	  

á	  nemendum	  sínum,	  gera	  kröfur	   til	  þeirra	  en	  vera	  sanngjarn	  og	  sífellt	  að	   leita	  nýrra	   leiða	   í	  

kennslu	  (Ingibjörg	  Jóhannsdóttir,	  Elísabet	  Indra	  Ragnarsdóttir	  og	  Torfi	  Hjartarson,	  2012,	  bls.	  

44).	  Eða	  eins	  og	  kemur	  fram	  í	  þemahefti	  menntamálaráðuneytisins	  um	  sköpun:	  „Kennarinn	  

þarf	  að	  geta	  vakið	  spurningar,	  forvitni	  og	  áhuga	  og	  hvatt	  til	  starfs	  þar	  sem	  margar	  ólíkar	  leiðir	  

eru	  til	  úrlausnar	  og	  mörg	  svör	  við	  hverri	  spurningu...	  jafnframt	  að	  hvetja	  nemendur	  til	  að	  bera	  

ábyrgð	   á	   eigin	   námi,	   gera	   þeim	   kleift	   að	   velja	   viðfangsefni	   og	   ýta	   undir	   sjálfstæði	   þeirra.ʺ″	  

(Ingibjörg	  Jóhannsdóttir,	  Elísabet	   Indra	  Ragnarsdóttir	  og	  Torfi	  Hjartarson,	  2012,	  bls.	  43-‐44).	  

Aðalnámsskrá	  grunnskóla	  er	  leiðarvísir	  kennarans	  á	  þessari	  vegferð.	  

Margar	  ólíkar	  stefnur	  og	  uppeldisfræðilegar	  nálganir	  eru	  hafðar	  að	  leiðarljósi	  í	  skólum	  hér	  á	  

landi.	  Sú	  sem	  hefur	  náð	  að	  fanga	  mig	  er	  hugmyndafræði	  Reggio	  Emilia,	  þar	  er	  áherslan	  lögð	  á	  

lýðræðislegt	  skapandi	  staf	  með	  börnum.	  Þeirri	  uppeldisfræðilegu	  nálgun	  gætir	  fyrst	  og	  fremst	  

í	  leikskólastafi	  en	  ég	  velti	  fyrir	  mér;	  gæti	  hún	  átt	  erindi	  á	  efri	  skólastig?	  	  

Í	   ritgerðinni	  mun	  ég	  velta	   fyrir	  mér	  hvort	  aukin	  áhersla	  á	  sköpun	  og	  skapandi	  skólastarf	   sé	  

áhrifarík	  leið	  til	  þess	  að	  viðhalda	  sköpunarkrafti	  grunnskólabarna	  fram	  á	  fullorðinsár.	  Ég	  mun	  

sérstaklega	  skoða	  það	  hvort	  að	  starf	  í	  anda	  Reggio	  Emilia	  sé	  góð	  leið	  að	  þessu	  marki.	  Eins	  og	  

víða	   kemur	   fram	   þá	   er	   það	   mjög	   mikilvægt	   fyrir	   samfélag	   okkar	   í	   dag	   að	   viðhalda	  

sköpunarkrafti	  einstaklinga.	  Í	  þemahefti	  um	  sköpun	  segir:	  

„Við	   þurfum	   á	   skapandi	   hugsun	   að	   halda	   til	   að	   verða	   heilsteyptir	  

einstaklingar	  og	  ráða	  fram	  úr	  hvers	  konar	  vanda	  á	  tímum	  umbreytinga.	  

Við	  þurfum	  á	   listum	  og	  menningu	  að	  halda	   til	   að	   spegla	  okkur	   í,	   átta	  

okkur	  á	  okkur	  sjálfum	  og	  skilja	  hvert	  annað	  betur.	  Með	  skapandi	  huga	  

og	   aðferð	   að	   leiðarljósi	   er	   hægt	   að	   búa	   til	   fjölbreytt	   og	   kraftmikið	  

samfélag	   þar	   sem	   greinar	   sem	   byggjast	   á	   hugverkum	  og	   framsæknar	  

lausnir	   á	   öðrum	   sviðum	   verða	   þungamiðja	   í	   atvinnusköpun.	   Í	   sköpun	  

liggur	  kraftur	  sem	  er	  ekki	  einungis	  afar	  þýðingarmikill	  fyrir	  einstaklinginn	  

sjálfan	   heldur	   einnig	   samfélagið	   í	   heild.	   Þátttaka	   í	   sköpun	   og	  

menningarstarfi	   er	   til	   þess	   fallin	   að	   styrkja	   félagslega	   innviði	   í	   hverju	  

samfélagi...	   Skapandi	   greinar	   virkja	   mannauðinn	   og	   hugvitið	   og	   geta	  

vísað	   veginn	   til	   framtíðar”	   (Ingibjörg	   Jóhannsdóttir,	   Elísabet	   Indra	  

Ragnarsdóttir	  og	  Torfi	  Hjartarson,	  2012,	  bls.	  11	  og	  15).	  	  

Í	   verkefni	   sem	  ég	   framkvæmdi	   sem	  hluta	   af	   smíði	  þessarar	   ritgerðar	   gef	   ég	  dæmi	  um	  það	  

hvernig	  hægt	  er	  að	  vinna	  á	  skapandi	  hátt	  með	  grunnskólabörnum	  og	  fara	  nýjar	  leiðir	  í	  anda	  

Reggio	  Emilia.	  Er	  það	  í	  takt	  við	  aukna	  áherslu	  á	  sköpun	  sem	  einum	  af	  grunnþáttum	  menntunar	  

í	  aðalnámskránni	  og	  ljósi	  ákalls	  um	  fleiri	  skapandi	  einstaklinga.	  Tengist	  sú	  þörf	  ekki	  síst	  vexti	  í	  

hinum	  svonefndu	  skapandi	  greinum.	  „Í	  flestum	  þróuðum	  löndum	  hefur	  velta	  skapandi	  greina	  

vaxið	  hraðar	  en	  velta	  á	  sviði	  annarra	  atvinnugreina”	  (Ingibjörg	  Jóhannsdóttir,	  Elísabet	  Indra	  

Ragnarsdóttir	   og	   Torfi	   Hjartarson,	   2012,	   bls.	   15).	   Sem	   dæmi	   má	   nefna	   að	   í	   „Bretlandi	  

tvöfaldaðist	  velta	  skapandi	  greina	  á	  þriggja	  ára	  tímabili	  um	  síðustu	  aldamót	  og	  fjöldi	  þeirra	  

sem	  stunda	  vinnu	   innan	   skapandi	  greina	   jókst	  um	   tæplega	  þriðjung.	   Í	  heiminum	  öllum	  var	  

meðalvöxtur	   í	   veltu	   skapandi	   greina	   á	   fyrstu	   fimm	   árum	   aldarinnar	   talinn	   hátt	   í	   9%	   á	   ári”	  

(Ingibjörg	  Jóhannsdóttir,	  Elísabet	  Indra	  Ragnarsdóttir	  og	  Torfi	  Hjartarson,	  2012,	  bls.	  15).	  	  

Listamaðurinn	  Pablo	  Picasso	  var	  á	  þeirri	  skoðun	  að	  öll	  börn	  séu	  listamenn,	  en	  að	  vandamálið	  

væri	  að	  viðhalda	  listamanninum	  í	  sér	  fram	  á	  fullorðinsár	  (Picasso,	  2009).	  Uppeldisfræðingurinn	  

Ken	  Robinson	  tekur	  í	  svipaðan	  streng.	  Hann	  talar	  um	  að	  við	  vöxum	  upp	  úr	  því	  að	  vera	  skapandi	  

eða	  eins	  og	  hann	   segir	   „að	   við	  menntum	  okkur	   frá	   sköpunarhæfileikum	  okkar“	   (Robinson,	  

2014a	  mín	  6:00-‐6:40).	  En	  hvernig	  stendur	  á	  því?	  Hvað	  er	  það	  í	  menntun	  okkar	  sem	  veldur	  því?	  

Getum	  við	  ekki	  snúið	  þessu	  við	  og	  menntað	  okkur	  til	  þess	  að	  verða	  meira	  skapandi?	  Mikilvægt	  

er	  að	  gefa	  börnum	  færi	  á	  að	  vinna	  að	  skapandi	  stafi	  og	  listum	  á	  sem	  ólíkustum	  sviðum.	  Til	  þess	  

að	  það	  sé	  unnt	  má	  alls	  ekki	  skera	  niður	  í	  listkennslu,	  heldur	  þvert	  á	  móti	  þarf	  að	  spýta	  í	  lófana	  

og	  gefa	  börnum	  sem	  flest	  tækifæri	  á	  að	  opna	  fyrir	  forvini,	  tilfinningar,	  upplifanir,	  tjáningu	  og	  

sköpun.	  	  

Rannsóknir	  sýna	  að	  sköpunarkraftur	  einstaklinga	  fer	  mjög	  að	  dala	  um	  það	  leyti	  sem	  börn	  byrja	  

í	  grunnskóla.	  Bandaríski	  sálfræðingurinn	  E.	  Paul	  Torrance	  sýndi	  fram	  á	  að	  við	  erum	  á	  hátindi	  

sköpunarkrafts	  okkar	  á	  aldrinum	  fjögra	  til	   fjögra	  og	  hálf	  árs	  en	  smátt	  og	  smátt	  fer	  síðan	  að	  

halla	  undan	  fæti.	  Hann	  telur	  að	  viðhorfum	  í	  skólakerfinu	  sé	  um	  að	  kenna,	  þar	  sem	  allir	  eiga	  að	  

falla	   inn	   í	   fyrirfram	   ákveðna	   staðla	   eða	   kassa	   og	   áhersla	   er	   á	   samræmdan	   árangur	   í	   námi	  

(Schirrmacher	  1997,	  bls.	  8).	  Af	  hverju	  ætli	  það	  sé?	  Var	  það	  þetta	  sem	  Picasso	  átti	  við	  þegar	  

hann	  talaði	  um	  að	  öll	  börn	  séu	  listamenn?	  Að	  einhverju	  leyti	  má	  skrifa	  það	  á	  eðlilegan	  hluta	  af	  

þroskaferli	  barns,	  (Alexandar,	  1981,	  bls.	  29)	  en	  sjálf	  velti	  ég	  fyrir	  mér	  hvort	  ástæðan	  sé	  frekar	  

sú	   að	   börn	   séu	   jafnvel	   svipt	   tækifærum	   til	   að	   gefa	   sköpunarkraftinum	   lausan	   tauminn	   í	  

skólaumhverfinu.	  Því	  þó	   svo	  að	  öll	   börn	   séu	  búin	  hæfileikum	   til	   að	   skapa,	  þurfa	  þau	  að	   fá	  

tækifæri	  til	  að	  þróa	  sig	  áfram	  og	  æfa	  sig.	  Án	  tækifæra	  til	  að	  reyna	  á	  sköpunarkraftinn,	  liggur	  

hann	  í	  dvala,	  en	  með	  því	  að	  æfa	  sig	  verður	  hæfileikinn	  að	  raunverulegri	  hæfni	  (Schirrmacher,	  

1997,	  bls.	  8).	  

En	  hvað	  er	  sköpunarkraftur	  og	  hvaðan	  kemur	  hann?	  Búa	  allir	  yfir	  sköpunarkrafti	  eða	  þörf	  til	  

að	  skapa	  og	  ef	  svo	  er,	  hvaðan	  kemur	  þessi	  kraftur	  eða	  þörf?	  Samkvæmt	  því	  sem	  fram	  hefur	  

komið	  virðast	  börn	  búa	  yfir	  meiri	  sköpunarkrafti	  en	  fullorðnir,	  í	  framhaldi	  er	  hægt	  velta	  fyrir	  

sér	  hvort	  möguleiki	  sé	  á	  að	  viðhalda	  honum	  og	  efla	  hann	  og	  koma	  í	  veg	  fyrir	  að	  hann	  tapist	  

niður.	   Hvað	   er	   það	   sem	   kallað	   er	   skapandi	   skólastarf	   og	   hvers	   vegna	   er	   það	   mikilvægt?	  

Eftirtektarvert	   er	   hversu	   algengt	   það	   er	   að	   leikskólar	   velji	   það	   að	   leggja	   mikla	   áherslu	   á	  

skapandi	  starf	  með	  börnum.	  Ef	  skoðaðar	  eru	  námskrár	  ýmissa	  leikskóla	  eins	  og	  Austurborgar,	  

Sæborgar,	  Garðaborgar	   og	   Engjaborgar	   svo	   einhverjir	   séu	   nefndir,	   þá	  má	   greina	   að	   þáttur	  

sköpunar	  er	  veigamikill	  í	  leikskólastarfi	  víða.	  Þegar	  börn	  mæta	  í	  grunnskólann	  er	  viðhorfið	  oft	  

allt	  annað.	  Ástæðan	  gæti	  verið	  sú	  að	  í	  leikskólum	  tíðkast	  að	  vinna	  eftir	  fljótandi	  námsskrá	  (e.	  

emergent	  curriculum)	  sem	  þýðir	  að	  námsskráin	  er	  lifandi	  og	  getur	  breyst	  hvenær	  sem	  er,	  allt	  

eftir	   því	   hvert	   áhugi	   og	   athygli	   barnanna	   beinist.	   Í	   grunnskólunum	  er	   viðhorfið	   allt	   annað.	  

Námsskráin	  er	   í	   fastari	   skorðum,	  afmarkaðari	  og	   formfastari	  og	  breytist	  oft	   lítið	  milli	   ára.	   Í	  

skólum	  er	  einnig	  krafist	  samræmdra	  mælinga,	  prófa	  og	  því	  er	  áherslan	  oft	  á	  lokaafurðina	  eða	  

prófið,	  en	  ekki	  ferlið	  sem	  slíkt	  eins	  og	  er	  gert	  í	  leikskólum.	  Það	  mætti	  því	  draga	  þá	  ályktun	  að	  

það	  sé	  einmitt	  þessum	  viðhorfum	  og	  formfastri	  námsskrá	  um	  að	  kenna	  að	  minni	  áhersla	  er	  

lögð	   á	   þátt	   sköpunar,	   þ.e.	   að	   sveigjanleikinn	   í	   leikskólum	   veiti	  meiri	  möguleika	   á	   skapandi	  

skólastarfi.	  	  

Ein	  leið	  að	  skapandi	  skólastafi	  er	  að	  vinna	  í	  anda	  hugmyndafræði	  sem	  hefur	  þróast	  í	  borginni	  

Reggio	  Emilia	  á	  Ítalíu,	  þar	  sem	  áhersla	  er	  lögð	  á	  að	  ýta	  undir	  styrkleika	  hvers	  einstaklings	  fyrir	  

sig	  og	  að	  það	  séu	  til	  margar	  ólíkar	  leiðir	  að	  sama	  marki.	  Ég	  hef	  velt	  fyrir	  mér	  hvort	  grunnskólar	  

gætu	  tileinkað	  sér	  slík	  viðhorf	  í	  meira	  mæli	  en	  gert	  er	  og	  hvort	  hægt	  væri	  að	  starfa	  í	  þeirra	  

anda	  á	  efri	  skólastigum.	  Væri	  það	  ein	  leið	  til	  að	  viðhalda	  sköpunarkrafti	  og	  -‐	  þörf	  einstaklinga	  

fram	  á	  fullorðinsár?	  Þáttur	  skapandi	  greina	  í	  þjóðfélaginu	  fer	  sívaxandi	  og	  á	  sama	  tíma	  eykst	  

þörfin	   fyrir	   skapandi	  einstaklinga	   (Ágúst	  Einarson,	  2011,	  bls.	   13	   -‐	  24).	   Ef	   við	  höldum	  rétt	   á	  

spilunum	  má	  velta	  fyrir	  sér	  hverju	  það	  muni	  skila	  okkur	  sem	  þjóðfélagi	  til	  frambúðar.	  	  

Kveikjan	   að	   þessu	   verkefni	   kemur	   úr	   því	   umhverfi	   sem	   ég	   hef	   verið	   í	   undanfarin	   ár,	  

leikskólastarfi	  í	  anda	  Reggio	  Emilia.	  Ég	  mun	  gera	  tilraun	  til	  að	  vinna	  á	  svipaðan	  hátt	  í	  grunnskóla	  

og	  ég	  hef	  gert	  með	  leikskólabörnum	  og	  sjá	  hvernig	  það	  gengur.	  Ég	  mun	  fjalla	  um	  fræðin	  sem	  

liggja	  að	  baki	  starfi	   í	  anda	  Reggio	  Emilia	  uppruna	  og	  hugmyndafræði	  Loris	  Malaguzzi	  (1920-‐

1994)	   en	   hann	   var	   aðal	   hugmyndasmiður	  menntastefnunnar.	   Ég	  mun	   sýna	   fram	   á	   að	   þær	  

hugmyndir	  falla	  vel	  að	  nýrri	  menntastefnu	  á	  Íslandi.	  	  	  

Ritgerðin	  skiptist	  í	  tvo	  meginhluta.	  Fyrri	  hlutinn	  mun	  fjalla	  um	  sköpunarkraft	  einstaklinga	  og	  

mikilvægi	  þess	  að	  viðhalda	  honum	  fram	  á	  fullorðinsár,	  skapandi	  skólastaf	  í	  anda	  Reggio	  Emilia,	  

fjalla	  um	  sögu	  og	  uppruna	  starfsins,	  hlutverk	  kennarans	  og	  mikilvægi	  þess	  að	  hlusta	  á	  börn,	  

könnunaraðferðina,	  uppeldisfræðilegar	  skráningar,	  umhverfið	  og	  efnisveitur	  (ReMida).	  Seinni	  

hlutinn	  mun	  fjalla	  um	  verkefnið	  sem	  ég	  vann	  í	  Setbergsskóla	  í	  Hafnarfirði	  í	  samstarfi	  við	  Helgu	  

Magnúsdóttur	  umsjónarkennara	  í	  öðrum	  bekk	  þar	  sem	  tilraun	  var	  gerð	  til	  að	  vinna	  á	  skapandi	  

hátt	  í	  anda	  Reggio	  Emilia	  út	  frá	  þemanu	  „risaeðlur“.	  Að	  lokum	  mun	  ég	  fjalla	  um	  framtíðarsýn	  

mína	  hvað	  varðar	  leiðir	  til	  að	  efla	  skapandi	  starf	  í	  skólum	  á	  Íslandi.	  

Reynsla	  mín	  af	  kennslu	  	  

Undanfarin	  13	  ár	  hef	  ég	  starfað	  sem	  kennari	  í	  tveimur	  leikskólum	  og	  nánast	  allan	  þann	  tíma	  

haft	  umsjón	  með	  listasmiðju	  skólanna.	  Á	  þessum	  tíma	  hef	  ég	  kynnst	  fjölda	  fólks	  með	  ólíkan	  

bakgrunn,	   komist	   í	   kynni	   við	   margar	   kenningar	   og	   kennslufræðilegar	   hugmyndir.	   Á	  

leikskólanum	  Austurborg	  þar	  sem	  ég	  hef	  unnið	  á	  undanfarin	  ár	  er	  verið	  að	  innleiða	  starf	  í	  anda	  

Reggio	  Emilia	  og	  hefur	  sú	  hugsun	  haft	  mikil	  og	  góð	  áhrif	  á	  mig	  sem	  kennara.	  Einnig	  hef	  ég	  lært	  

(og	  er	  enn	  að	  læra)	  margt	  af	  námi	  mínu	  í	  listkennslu	  við	  Listaháskóla	  Íslands,	  bæði	  af	  kennurum	  

og	  samferðarfólki	  mínu	  í	  náminu.	  

Frá	  árinu	  2006	  -‐	  2015	  vann	  ég	  hjá	  leikskólanum	  Austurborg	  sem	  rekinn	  er	  af	  Reykjavíkurborg.	  

Allan	  tímann	  sem	  ég	  vann	  þar	  var	  lögð	  rík	  áhersla	  á	  skapandi	  starf	  með	  börnum	  eins	  og	  er	  víða	  

er	  gert	   í	   leikskólum.	  Árið	  2008	  byrjaði	   leikskólinn	   í	   svokölluðu	  HEBA	  samstarfi	  með	  þremur	  

leikskólum	  í	  Grafarvogi;	  Hulduheimum,	  Engjaborg	  og	  Brekkuborg.	  Nafnið	  HEBA	  er	  myndað	  úr	  

fyrsta	  staf	   í	  nafni	  hvers	  skóla.	  Markmið	  samstarfsins	  er	  að	   innleiða	  skólastarf	   í	  anda	  Reggio	  

Emilia	   í	   þessa	   fjórum	   leikskólum	   samtímis.	   Haldnir	   hafa	   verið	   sameiginlegir	   fyrirlestrar	   og	  

námskeið	   á	   starfsdögum,	   auk	   þess	   sem	   HEBA	   leikskólarnir	   fóru	   saman	   í	   námsferð	   til	  

Stokkhólms	  vorið	  2012,	  þar	  sem	  starfsfólkið	  kynnti	  sér	  leikskóla	  sem	  starfa	  í	  anda	  Reggio	  Emilia	  

og	  skráningarsetur.	  Eftir	  þessa	  ferð	  var	  ákveðið	  að	  vinna	  með	  sameiginlegt	  þema	  næstu	  fjögur	  

árin,	  frumefnin	  fjögur:	  eld,	  jörð,	  vatn	  og	  loft	  og	  að	  vinna	  með	  hvert	  frumefni	  í	  eitt	  ár	  í	  senn.	  Nú	  

á	  þessu	  skólaári	  er	  verið	  að	  vinna	  með	  fjórða	  

og	  síðasta	  frumefnið	  loft.	  Hver	  leikskóli	  vinnur	  

út	  frá	  þemanu	  á	  sinn	  hátt,	  eða	  öllu	  heldur	  út	  

frá	   hugmyndum	   og	   áhuga	   barnanna	   sem	  

getur	   leitt	   verkefnið	   í	  mjög	  ólíkar	  áttir.	  Með	  

samstarfinu	  er	  lögð	  áhersla	  á	  að	  efla	  lýðræði	  

og	   sjálfræði	   barnanna,	   efla	   umhverfis	   og	  

efnisvitund	   barnanna	   og	   uppeldisfræðilegar	  

skráningar	   (Austurborg,	   2015).	   Starf	   mitt	   á	  

Austurborg	   og	   kynni	   mín	   af	   starfi	   í	   anda	  

Reggio	   Emilia	   hafa	   því	   opnað	   augu	  mín	   fyrir	   hvernig	   er	   hægt	   að	   vinna	  með	   nemendum	   á	  

skapandi	  hátt	  út	  frá	  þeirra	  forsendum.	  Mér	  finnst	  eins	  og	  þessi	  kynni	  mín	  hafi	  breytt	  viðhorfum	  

mínum,	  ekki	  bara	  sem	  kennara	  heldur	  líka	  sem	  einstaklingi,	  hvaða	  augum	  ég	  lít	  á	  börn	  og	  allt	  

umhverfi	  mitt.	  	  

	  

	   	  

	  

Mynd	  1.	  Vatnsþema:	  Ung	  börn	  að	  leik	  með	  vatn,	  klaka	  
og	  liti	  á	  ljósaborði.	  

Fræðikafli	  

Í	   kaflanum	   er	   fjallað	   um	   hugtakið	   sköpun/sköpunarkraft,	   gerð	   er	   grein	   fyrir	   hugmyndum	  

fræðimanna	  eins	  og	  Ken	  Robinson	  og	  E.	  Paul	  Torrance	  um	  sköpun.	  Því	  er	  vellt	  upp	  hvort	  allir	  

búi	   yfir	   sköpunarkrafti,	   hvort	   hægt	   sé	   að	   kenna	   skapandi	   hugsun	   og	   rætt	   um	   tengsl	   milli	  

skapandi	  og	  gagnrýnnar	  hugsunar.	  Fjallað	  er	  um	  skapandi	   skólastaf,	   skapandi	  greinar	  og	  af	  

hverju	  samfélagið	  þarf	  á	  skapandi	  einstaklingum	  að	  halda.	  Fjallað	  er	  um	  skólastaf	  í	  anda	  Reggio	  

Emilia	  og	  Loris	  Malaguzzi	  sem	  var	  aðal	  hugsuður	  og	  hugmyndasmiður	  þeirrar	  nálgunnar.	  	  

Sköpun	  	  -‐	  	  sköpunarkraftur	  

Rétt	  er	  byrja	  á	  því	  að	  skoða	  hugtakið	  sköpun	  sem	  er	  þýðing	  á	  enska	  orðinu	  creativity,	  en	  þó	  

ekki	  fullkomin	  þýðing	  því	  merking	  enska	  orðsins	  er	  í	  raun	  víðtækari.	  Einnig	  er	  vert	  að	  nefna	  að	  

orðin	  sköpunarkraftur,	  -‐gáfa,	  -‐	  gleði	  -‐	  máttur,	  -‐þörf	  og	  -‐	  þrá,	  eru	  oftast	  notuð	  án	  þess	  að	  nokkur	  

greinarmunur	   sé	   gerður	   á	  merkingu	  þeirra.	   Í	   grunninn	  má	   segja	   að	   sköpun	   sé	   það	   að	   búa	  

eitthvað	   til,	   en	   merkingin	   er	   þó	   víðari	   og	   felur	   m.a.	   í	   sér	   frumleika	   (Margrét	   Sigrún	  

Sigurðardóttir	  og	  Tómas	  Young,	  2011,	  bls.	  17).	  	  Það	  er	  að	  búa	  eitthvað	  til	  á	  frumlegan	  hátt.	  	  

Schirrmacher	  (1997)	  bendir	  á	  að	  almennt	  sé	  því	  haldið	  fram	  að	  sköpun	  sé:	  	  

•   hæfileiki	  til	  að	  sjá	  hluti	  í	  nýju	  ljósi,	  

•   að	  brjóta	  múra	  og	  taka	  engu	  sem	  gefnu,	  

•   hugsa	  út	  fyrir	  kassann,	  	  

•   gera	  eitthvað	  alveg	  sérstakt,	  	  

•   sameina	  ólíka	  hluti	  í	  einhverju	  nýju	  (Schirrmacher	  1997,	  bls.	  5,	  eigin	  þýðing).1	  	  	  

Það	  sem	  skilgreining	  Schirrmacher	  gerir	  þarna	  grein	  fyrir	  kallast	  vel	  á	  við	  það	  sem	  fram	  kemur	  

í	  aðalnámskrám	  en	  þar	  segir	  að:	  „sköpun	  felist	  í	  að	  uppgötva,	  njóta	  og	  örva	  forvitni	  og	  áhuga,	  

virkja	   ímyndunarafl	   og	   leika	   sér	   með	   möguleika”	   (Mennta-‐	   og	   menningarmálaráðuneytið	  

2011,	  bls.	  24).	  Sköpun	  fylgir	  gleði	  sem	  einstaklingar	  fyllast	  yfir	  því	  að	  búa	  eitthvað	  til	  sjálfir	  og	  

uppgötva	  nýja	  hluti,	  jafnvel	  þó	  að	  í	  raun	  sé	  löngu	  búið	  að	  uppgötva	  þá	  áður.	  Rithöfundurinn	  

Andri	  Snær	  Magnason	  lýsir	  þessu	  vel	  í	  erindi	  sem	  hann	  hélt	  á	  ráðstefnu	  um	  listir	  og	  skapandi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Some	  generally	  accepted	  definitions	  are	  
-‐   the	  abilty	  to	  see	  things	  in	  new	  ways	  
-‐   boundary	  breaking	  and	  going	  beyond	  the	  information	  given	  
-‐   thinking	  unconventionally	  
-‐   making	  something	  unique	  
-‐   combining	  unreleted	  things	  into	  something	  new	  

starf	  í	  skólum	  „Fjársjóður	  til	  framtíðar“	  í	  október	  árið	  2001.	  Þar	  sagði	  hann	  frá	  því	  þegar	  hann,	  

sem	  barn,	  var	   sviptur	  því	  að	   fá	  að	  uppgötva	  nýja	  hluti.	  Fyrst	  nefnir	  hann	  þegar	  hann	   lærði	  

stærðfræði	  í	  barnaskóla	  og	  hann	  sá	  ákveðið	  mynstur	  eða	  reglu	  í	  útreikningum	  sínum.	  Hann	  

hélt	   í	  smá	  tíma	  að	  hann	  hefði	  verið	  að	  finna	  upp	  hjólið	  og	  tilfinningunni	  sem	  því	  fylgdi	   lýsir	  

hann	  á	  þennan	  hátt	  „þá	  man	  ég	  eftir	  tilfinningunni,	  uppgötvunartilfinningunni	  ólýsanlegu	  sem	  

veldur	  því	  að	  eitthvað	  efni	  sprautast	  út	  í	  blóðrásina	  og	  maður	  verður	  hálf	  ölvaður	  og	  ég	  held	  

að	  strax	  þá	  hafi	  ég	  orðið	  háður	  þessu	  efni“	  (Andri	  Snær	  Magnason,	  2001,	  bls.	  1).	  	  Annað	  dæmi	  

tekur	  hann	  úr	  menntaskóla	  þegar	  hann	  og	  skólafélagar	  hans	  sitja	  önn	  eftir	  önn	  inni	  í	  skólastofu	  

og	  læra	  staðreyndir	  sem	  einhverjir	  aðrir	  voru	  löngu	  búnir	  að	  uppgötva	  í	  stað	  þess	  að	  vera	  sjálfir	  

í	   rannsóknarhlutverkinu,	   á	   vettvangi,	   að	   gera	   eigin	   athuganir	   og	   uppgötvanir	   (Andri	   Snær	  

Magnason,	  2001,	  bls.	  1).	  Það	  er	  þegar	  viðfangsefnið	  nær	  að	  fanga	  nemandann	  algerlega	  að	  

hann	  uppgötvar	  merkingu	  og	  gildi	  viðfangsefna	  sinna.	  	  

	   Hvað	   er	   þá	   sköpunarkraftur	   og	   hvaðan	   kemur	   hann?	   Með	   því	   að	   kljúfa	   orðið	  

sköpunarkraftur	   í	   tvennt	  er	  hægt	  að	  skilja	  það	  sem	  svo	  að	  það	  sé	  kraftur	  sem	  drífur	  mann	  

áfram	  í	  sköpun.	  Í	  bók	  sinni	  Art	  and	  Creative	  Development	  for	  Young	  Children	  talar	  Schirrmacher	  

um	  að	  „þegar	  litið	  er	  til	  ungra	  barna	  er	  það	  sköpunarkrafturinn	  sem	  drífur	  þau	  áfram	  til	  að	  

framkvæma.	  Sköpunin	  er	   leið	  þeirra	  til	  að	  skoða	  heiminn	  þar	  sem	  engin	  svör	  eru	  réttari	  en	  

önnur,	  bara	  mismunandi	  svör.	  Líta	  skal	  á	  sköpun	  sem	  viðhorf	  frekar	  en	  hæfileika	  sem	  slíkan“	  

(Schirrmacher	  1997,	  bls.	  6,	  eigin	  þýðing).2	  E.	  Paul	  Torrance	  lýsir	  sköpun	  sem	  ákveðnu	  ferli,	  fyrst	  

upplifum	  við	  einhverja	  vöntun	  upplýsinga	  eða	  vandamál,	  svo	  mótum	  við	  hugmynd	  eða	  komum	  

fram	   með	   tilgátu	   og	   að	   lokum	   komumst	   við	   að	   niðurstöðu	   sem	   við	   miðlum	   svo	   áfram	  

(Schirrmacher	  1997,	  bls.	  5).	  	  

Hvernig	   og	   hvenær	   brýst	   sköpunarkrafturinn	   fram?	   Eins	   og	   fram	   hefur	   komið	   telur	  

Schirrmacher	  (1997)	  að	  sköpunarkrafturinn	  sé	  sjálfsprottin	  þörf	  barna	  til	  að	  rannsaka	  heiminn	  

og	   að	  hann	   sé	   ákveðinn	  drifkraftur.	   Því	   er	  mjög	  mikilvægt	   að	   leyfa	   börnum	  að	   fylgja	   eigin	  

áhugahvöt,	  gefa	  þeim	  tækifæri	  til	  að	  vera	  litlir	  rannsakendur	  sem	  kanna	  heiminn	  og	  finna	  sínar	  

eigin	   lausnir,	   prófa	   og	   útfæra	   sínar	   hugmyndir,	   kanna	   nýja	   möguleika,	   reyna	   að	   leysa	  

vandamál,	   taka	  hluti	   í	   sundur	  og	  setja	   saman	  á	  nýjan	  hátt,	  nota	   ímyndunaraflið	  og	   láta	   sig	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  For	  young	  children	  it	  may	  be	  more	  helpful	  to	  view	  creativity	  as	  a	  way	  of	  doing	  things.	  Creativity	  is	  a	  special	  and	  different	  way	  of	  viewing	  
the	  world	  in	  which	  there	  are	  no	  right	  or	  wrong	  answers,	  only	  possibilities.	  	  Think	  of	  creativity	  as	  an	  attitude	  rather	  than	  an	  aptitude.	  

dreyma.	  Ef	  horft	  er	  til	  skilgreininga	  Schirrmacher	  er	  ljóst	  að	  þetta	  gera	  börn	  m.a.	  í	  gegnum	  leik	  

og	  með	  því	  að	  spyrja	  spurninga	  og	  vinna	  verkefni	  í	  ýmsan	  efnivið.	  Það	  er	  ríkjandi	  viðhorf	  hjá	  

fullorðnum,	   að	   þeim	   finnist	   þeir	   ekki	   vera	   skapandi,	   þeim	   finnist	   að	   það	   eigi	   að	   verða	   til	  

lokaafurð	  (Schirrmacher	  1997,	  bls.	  8).	  Í	  raun	  er	  það	  ferlið	  sjálft	  sem	  skiptir	  mestu	  máli	  við	  að	  

efla	  sköpunarkraft	  en	  ekki	  lokaafurðin	  sem	  liggur	  eftir,	  það	  er	  í	  ferlinu	  sjálfu	  sem	  börn	  eru	  að	  

læra.	  Má	  þó	  taka	  fram	  að	  það	  að	  leggja	  fram	  lokaafurð	  getur	  verið	  ákveðinn	  endapunktur	  á	  

verkefni	  og	  verið	  góður	  vettvangur	  fyrir	  hrós	  og	  hvatningu	  og	  alls	  ekki	  slæmt	  í	  sjálfu	  sér	  þegar	  

t.d.	  foreldrar	  koma	  á	  sýningu	  barna	  sinna	  þar	  sem	  þau	  sýna	  verk	  sín,	  hvort	  sem	  það	  eru	  fallegar	  

myndir	  upp	  á	  vegg,	  leiksýning,	  dansverk	  eða	  eitthvað	  annað.	  Að	  fara	  í	  gegnum	  skapandi	  ferli	  

styrkir	  sköpunarkraft	  einstaklinga.	  Því	  fjölbreyttari	  ferli	  og	  fleiri,	  því	  betra	  „því	  æfingin	  skapar	  

meistarann“.	  Sköpunarferli	  ættu	  að	  ná	  yfir	  fjölbreytt	  svið	  svo	  sem	  samtöl	  við	  aðra,	  skrif,	  leik,	  

dans,	  söng	  og	  hljóðfæraleik.	  Helst	  á	  að	  gera	  sem	  mest	  af	  tilraunum	  á	  ýmsum	  sviðum	  svo	  að	  

börn	  hafi	  tækifæri	  á	  að	  finna	  sinn	  jarðveg	  til	  að	  blómstra.	  

Búa	  allir	  yfir	  sköpunarkrafti?	  

Öll	  börn	  eru	  skapandi	  og	  „sköpunarþrá	  á	  sér	  rætur	  í	  meðfæddri	  forvitni,	  athafnaþrá	  og	  stuðlar	  

að	   frumkvæði	  einstaklings“	   (Mennta-‐	  og	  menningarmálaráðuneytið,	  2011,	  bls.	   24).	   Eins	  og	  

áður	  segir	  hafa	  margir	  fullorðnir	  misst	  trúna	  á	  sér	  sem	  skapandi	  einstaklingum.	  En	  hvað	  veldur	  

því	  að	  þessir	  einstaklingar	  missa	  trú	  á	  eigin	  sköpunarkrafti?	  Það	  er	  ekki	  óalgengt	  viðhorf	  að	  

fólk	  gefi	  sér	  að	  börn	  séu	  skapandi	  í	  eðli	  sínu.	  En	  hvað	  er	  það	  sem	  gerist	  á	  milli	  þess	  sem	  við	  

erum	  börn	  og	  þegar	  við	  verðum	  fullorðin?	  Eins	  og	  áður	  hefur	  komið	  fram	  þá	  erum	  við	  á	  hátindi	  

sköpunarkrafts	  okkar	  rétt	  áður	  en	  við	  byrjum	  í	  skólaog	  eftir	  það	  fer	  hann	  að	  dvína	  (Torrance,	  

1965).	  Ein	  skýring	  gæti	  veri	  sú	  að	  með	  aldrinum	  verður	  fólk	  gagnrýnna	  á	  sjálft	  sig	  og	  fer	  að	  

horfa	  meira	  á	  afurðina	  og	  metur	  síður	  sköpunarferlið.	  Ef	  lokaafurðin	  veldur	  því	  vonbrigðum	  þá	  

finnist	  fólki	  oft	  sem	  það	  hafi	  ekki	  afrekað	  neitt	  og	  upplifir	  sig	  því	  ekki	  skapandi.	  En	  í	  raun	  eru	  

allir	  á	  einhvern	  hátt	  skapandi,	  til	  dæmis	  í	  eldhúsinu,	  í	  garðinum,	  í	  handavinnu,	  í	  skrifum,	  o.s.	  

frv.	  (Schirrmacher	  1997,	  bls.	  8).	  

Gagnrýnin	  og	  skapandi	  hugsun	  

Í	  almennum	  hluta	  aðalnámskrár	  (2011)	  kemur	  fram	  að	  mikilvægt	  sé	  að	  nemendur	  þroski	  með	  

sér	  gagnrýna	  og	  skapandi	  hugsun	  m.a.	  í	  gegnum	  sjónlistir.	  Slík	  þjálfun	  styrkir	  nemendur	  í	  að	  

bera	  kennsl	  á	  vandamál	  samfélagsins	  og	  finna	  lausnir	  á	  þeim	  (Aðalnámskrá,	  almennur	  hluti,	  

2011,	   bls.	   148).	   Samkvæmt	   heimspekingnum	   Páli	   Skúlasyni	   	   hafa	   tengsl	   milli	   skapandi	   og	  

gagnrýnnar	  hugsunar	   verið	  mikið	   rannsökuð.	   Sumir	   telja	   að	  gagnrýnin	  hugsun	  og	   skapandi	  

hugsun	  séu	  andstæður,	  að	  „gagnrýnin	  hugsun	  snúist	  um	  að	  fylgja	  reglum,	  greina	  sundur	  og	  

hún	   geti	   ekki	   skapað	   eitthvað	   nýtt.	   En	   skapandi	   hugsun	   sé	   ekki	   bundin	   neinum	   fyrirfram	  

gefnum	  reglum,	  hún	  miði	  að	  því	  að	  skapa	  eitthvað	  nýtt,	  þurfi	  ekki	  að	  gagnrýna	  eitthvað	  sem	  

fyrir	  er“	  (Guðmundur	  Heiðar	  Frímannsson,	  2011).	  Aðrir	  telja	  þær	  nátengdar	  og	  er	  ég	  á	  þeirri	  

skoðun.	   Til	   dæmis	   er	   ímyndunaraflið	   nauðsynlegur	   þáttur	   bæði	   í	   gagnrýnni	   og	   skapandi	  

hugsun,	  þar	  sem	  ímyndunarafl	  er	  hæfileiki	  til	  að	  hugsa	  um	  og	  sjá	  fyrir	  sér	  það	  sem	  ekki	  er.	  

„Þegar	  gagnrýnin	  hugsun	  leitast	  við	  að	  svara	  spurningu	  rannsakar	  hún	  þær	  staðreyndir	  máls	  

sem	  máli	  skipta	  og	  hvers	  konar	  svör	  koma	  til	  greina	  og	  hver	  þeirra	  uppfyllir	  þær	  kröfur	  sem	  

viðfangsefnið	   gerir“	   (Guðmundur	   Heiðar	   Frímannsson,	   2011).	   Enn	   fremur	   þarf	   skapandi	  

hugsun	  að	  taka	  mið	  af	  því	  hvernig	  aðrir	  hafa	  svarað	  svipuðum	  spurningum	  og	  hún	  fæst	  við,	  

„hún	  þarf	  að	  vita	  hverjir	  möguleikarnir	  séu	  og	  hvað	  er	  vænlegt.	  Hún	  þarf	  í	  raun	  að	  kunna	  rök	  

viðfangsefnisins	  og	  skilja	  möguleika	  þess“	  (Guðmundur	  Heiðar	  Frímannsson,	  2011).	  Af	  þessu	  

má	  álykta	  að	  skapandi	  og	  gagnrýnin	  hugsun	  séu	  nátengdar	  og	  mætti	  e.t.v.	  tala	  um	  þær	  sem	  

tvær	  hliðar	  á	  sama	  teningi.	  Með	  því	  að	  efla	  skapandi	  starf	  í	  skólum	  erum	  við	  um	  leiða	  að	  efla	  

gagnrýna	  hugsun.	  Mikilvægi	  gagnrýnnar	  og	   skapandi	  hugsunar	  eru	  ótvírætt,	  enda	  eiga	  allir	  

grunnþættir	  menntunar	  sér	  rætur	  í	  þeim	  lykilþætti,	  og	  fléttast	  saman	  við	  hlutverk	  nemenda	  í	  

lýðræðisþjóðfélagi	  (Mennta-‐	  og	  menningarmálaráðuneytið	  2011,	  bls.	  18).	  

Ný	  íslensk	  menntastefna	  -‐	  grunnþættir	  menntunar	  	  

Með	  nýjustu	  aðalnámskrá	  grunnskólanna	  (2013)	  var	  af	  þáverandi	  mennta-‐	  og	  menningarmála-‐

ráðherra	  (Katrínu	  Jakobsdóttur)	  settur	  rammi	  um	  aðbúnað	  náms	  sem	  mótaðist	  út	  frá	  gildandi	  

lögum,	   reglugerðum	   og	   alþjóðasamningum.	   Sex	   grunnþættir	   mynda	   kjarna	  

menntastefnunnar,	  þeir	  eru:	  Læsi,	  sjálfbærni,	  heilbrigði	  og	  velferð,	  lýðræði	  og	  mannréttindi,	  

jafnrétti	  og	  sköpun.	  Grunnþættirnir	  eiga	  sér	  stoð	  í	  löggjöf	  fyrir	  leik-‐,	  grunn-‐	  og	  framhaldsskóla,	  

hver	  með	   sínum	  hætti,	   og	   eiga	   allir	   að	   speglast	   í	   daglegum	  verkum	  nemenda	  og	   kennara.	  

Grunnþættir	  menntunar	  eiga	  að	   fléttast	   inn	   í	   allt	   skólastaf,	   í	   starfshætti	   skólans,	   samskipti	  

innan	  sem	  utan	  við	  skólann	  og	  almennan	  skólabrag.	  Tilgangur	  þess	  að	  setja	  fram	  grunnþættina	  

er	  að	  undirstrika	  mikilvægi	  þessara	  þátta	  í	  skólastarfi	  og	  búa	  til	  samfellu	  á	  öllum	  starfssviðum	  

skóla	  og	  á	  milli	  námsgreina	  (Ingibjörg	  Jóhannsdóttir,	  2012,	  bls.	  4).	  	  

Í	  þemahefti	  um	  grunnþáttinn	  sköpun	  kemur	  fram	  að:	  „Sköpun	  sem	  grunnþáttur	  menntunar	  á	  

að	  stuðla	  að	  ígrundun	  og	  andríki,	  persónulegum	  þroska	  og	  sveigjanleika	  í	  námi,	  frumkvæði	  og	  

nýsköpun“	  (Ingibjörg	  Jóhannsdóttir,	  2012,	  bls.	  6).	  Áhersla	  á	  sköpun	  kallar	  á	  að	  kennarar	  og	  

nemendur	  hjálpist	  að,	  gefi	  sér	  tíma	  til	  að	  ræða	  málin,	  séu	  óhræddir	  við	  að	  leita	  nýrra	  leiða	  og	  

reyni	  ný	  og	  óvænt	  vinnubrögð.	  Ef	  horft	  er	  sérstaklega	  til	  þátts	  sköpunar	  er	  ljóst	  að	  grundvallar	  

breyting	  hefur	  átt	  sér	  stað	  (frá	  því	  í	  fyrri	  aðalnámsskrá	  fyrir	  grunnskóla	  frá	  árinu	  2006)	  hvað	  

varðar	  vægi,	  innleiðingu	  og	  viðurkenningu	  á	  þeim	  þætti.	  Sköpun	  sem	  einn	  af	  grunnþáttunum	  

sex	   eins	   og	   áður	   er	   komið	   fram	   á	   því	   að	   vera	   veigamikill	   þáttur	   í	   öllu	   skólastarfi	   þvert	   á	  

námsgreinar	  og	  ber	  skólastofnunum	  að	  sinna	  því.	  Í	  því	  skyni	  væri	  hægt	  að	  líta	  til	  skapandi	  starfs	  

í	  leikskólum.	  

Hugmyndir	  Torrance	  -‐	  skapandi	  einstaklingar	  

Það	  má	  segja	  að	  bandaríski	  sálfræðingurinn	  E.	  Paul	  Torrance	  sem	  minnst	  hefur	  verið	  á	  hér	  að	  

framan	  hafi	  verið	  leiðtogi	  í	  alþjóðlegum	  rannsóknum	  á	  sköpunarkrafti.	  (Cramond,	  2001,	  bls.	  

116).	   Hann	   er	   einna	   þekktastur	   fyrir	   að	   hafa	   þróað	   próf	   (The	   Torrance	   Tests	   of	   Creative	  

Thinking)	   sem	   notað	   er	   til	   að	   greina	   hversu	   skapandi	   einstaklingar	   eru	   (e.	   capacity	   for	  

creativity).	  Prófið	  hefur	  t.d.	  verið	  mjög	  vinsæt	  og	  mikið	  notað	  bæði	  í	  viðskiptaheiminum	  og	  

innan	   menntageirans	   til	   að	   segja	   til	   um	   sköpunarkraft	   einstaklinga.	   Í	   prófinu	   er	  

sköpunarkraftur	  einstaklinga	  mældur	  út	  frá	  því	  þeim	  leiðum	  sem	  þeir	  nota	  til	  að	  hugsa	  og	  færni	  

þeirra	  í	  að	  leysa	  vandamál	  (Kim,	  2006).	  Torrance	  bennti	  þó	  á	  að	  prófið	  væri	  ekki	  tæmandi,	  að	  

það	  næði	  ekki	  yfir	  alla	  þætti	  sköpunar	  né	  taldi	  hann	  að	  hægt	  væri	  að	  taka	  einhlítar	  ákvarðanir	  

út	  frá	  niðurstöðum	  prófsins.	  Jafnvel	  þó	  að	  einstaklingar	  skori	  hátt	  á	  prófinu	  er	  það	  ekki	  sönnum	  

þess	  að	  þeir	  hegði	  sér	  eins	  og	  skapandi	  einstaklingar	  (Kim,	  2006).	  Í	  prófinu	  er	  hægt	  að	  skora	  út	  

frá	  fjórum	  liðum:	  	  

-‐   Lipurð	  (e.	  fluency),	  fjöldi	  hugmynda/atriða.	  	  

-‐   Sveigjanleika	  (e.	  flexibility),	  að	  sjá	  hlutina	  frá	  ólíkum	  hliðum;	  það	  hversu	  svörin	  eru	  ólík.	  	  

-‐   Frumleika	  (e.	  originality),	  það	  hversu	  svörin	  eru	  nýstárleg.	  	  

-‐   Útfærsla	   (e.	   elaboration),	   hæfni	   í	   að	   aðlaga	   og	   útfæra	   hugmyndir	   (Almeida,	   Prieto,	  

Ferrando,	  Oliveira	  og	  Ferrándiz,	  2008).	  

Einnig	  setti	  Torrance	  fram	  lista	  yfir	  einkenni	  þeirra	  sem	  eru	  yfirmáta	  skapandi	  (e.	  chacteristics	  

of	  the	  Beyonders).	  Þessi	  atriði	  telur	  hann	  helst	  einkenna	  þá:	  

-‐   að	  hugsa	  djúpt	  veitir	  þeim	  gleði,	  

-‐   mikið	  þol	  gagnvart	  mistökum,	  

-‐   elska	  vinnuna	  sína,	  

-‐   skýr	  tilgangur,	  

-‐   hafa	  gaman	  af	  vinnu	  sinni,	  

-‐   líður	  vel	  þó	  svo	  að	  þeir	  tilheyri	  minnihluta,	  

-‐   eru	  öðruvísi,	  

-‐   eru	  óslípaðir,	  

-‐   eru	  næmir	  fyrir	  verkefnum	  sínum,	  

-‐   búa	  yfir	  hugrekki	  til	  að	  vera	  skapandi	  (	  Cramond,	  2001,	  bls	  117).	  

Ef	  vilji	  er	  til	  að	  fjölga	  skapandi	  einstaklingum,	  þá	  verða	  menntamálayfirvöld,	  kennarar	  og	  skólar	  

að	  horfa	  til	  allra	  ofangreindra	  þátta	  og	  reyna	  að	  leggja	  áherslu	  á	  þá	  í	  skólastafi	  og	  leita	  til	  að	  

stuðla	  að	  því	  að	  þeir	  minnki	  ekki	  frá	  því	  sem	  nú	  er.	  

Hugmyndir	  Ken	  Robinson	  

Samkvæmt	  uppeldisfræðingnum	  og	  rithöfundinum	  Ken	  Robinson	  er	  sú	  skoðun	  algeng	  að	  það	  

sé	  ekki	  hægt	  að	  kenna	  skapandi	  hugsun	  eða	  meta	  hana	  til	  einkunna.	  Ástæðuna	  telur	  hann	  að	  

geta	  verið	  að	  fólki	  finnist	  erfitt	  að	  skilgreina	  hvað	  það	  er	  að	  vera	  skapandi.	  Hann	  skilgreinir	  

sköpun	  „sem	  ferli	  sem	  byggist	  á	  sjálfsprottinni	  hugmynd	  einstaklings	  sem	  hefur	  raunverulegt	  

gildi	  fyrir	  hann”	  (Robinson,	  2014a	  ,	  mín	  1:20-‐1:30,	  mín	  þýðing).3	  Hann	  bendir	  á	  að	  nægjanlegt	  

sé	  að	  viðkomandi	  upplifi	  að	  hann	  sér	  að	  gera	  eitthvað	  frumlegt,	  það	  þurfi	  ekki	  að	  vera	  alveg	  

nýtt	  undir	  sólinni.	  Robinson	  er	  sannfærður	  um	  að	  hægt	  sé	  að	  kenna	  það	  að	  vera	  skapandi.	  Það	  

þurfi	  að	  nota	  aðrar	  aðferðir	  en	  t.d.	  þegar	  verið	  er	  að	  kenna	  fólki	  umferðarreglur	  og	  læra	  að	  

keyra	  bíl.	  Það	  þurfi	  að	  hugsa	  um	  hvernig	  nám	  fer	  raunverulega	  fram,	  það	  sé	  ekki	  hægt	  að	  kenna	  

sköpun	  með	  því	  að	  gefa	  fyrirmæli.	  Það	  virkar	  t.d.	  ekki	  að	  segja:	  „Hermdu	  eftir	  mér	  og	  þá	  lærir	  

þú	  að	  verða	  skapandi”	  (Robinson,	  2014a,	  mín	  4:05-‐4:10,	  eigin	  þýðing)4.	  Hann	  lítur	  á	  kennslu	  

sem	   flóknara	   fyrirbæri	   en	  að	  gefa	   fyrirmæli.	  Auk	  þess	   að	   kenna	  ákveðna	   færni	  og	  ákveðin	  

vinnubrögð,	  á	  kennsla	  á	  að	  fela	  í	  sér	  er	  að	  gefa	  nemendum	  tækifæri,	  hvetja	  þá	  áfram,	  leiðbeina	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  Creativity	  is	  the	  process	  of	  having	  original	  ideas	  that	  have	  value.	  
4	  Do	  wath	  i	  do	  and	  you	  will	  be	  more	  creativ	  now.	  

og	   hrósa.	   Góður	   kennari	   hjálpar	   nemendum	   að	   uppgötva	   hvar	   hæfileikar	   þeirra	   liggja	   og	  

sköpunarhæfni,	  hvernig	  á	  að	  næra	  þá	  og	  leiðbeina	  hvernig	  á	  vinna	  með	  þá	  og	  verða	  þannig	  

meira	  skapandi	  en	  áður	  (Robinson,	  2014a).	  	  

Robinson	  telur	  að	  börn	  sem	  eru	  að	  byrja	  í	   leikskóla	  séu	  full	  sjálfstrausts	  og	  hafa	  mikla	  trú	  á	  

eigin	  sköpunarkrafti	  en	  bendir	  jafnframt	  á	  að	  þegar	  þau	  koma	  í	  framhaldsskóla	  þá	  hafa	  þau	  

misst	   þetta	   sjálfstraust	   algjörlega.	   Það	  er	  mikilvægt	   að	   skilja	   hvers	   vegna	  og	  hvernig	   þetta	  

gerist	   (Robinsson,	  2011,	  bls.	   49).	  Hann	   segir	   einnig	  að	   sköpunargáfan	   sé	  kjarninn	   í	   framtíð	  

okkar	   og	  menntun,	   þess	   vegna	   sé	  mjög	  mikilvægt	   að	   viðhalda	   sköpunarkraftinum	   í	   okkur.	  

Robinsson	   álítur	   að	   ef	   við	   höfum	  misst	   niður	   sköpunarkraft	   þá	   þurfi	   að	   endurvekja	   hann	  

(Robinsson,	  2011).	  Af	  þessu	  má	  ráða	  að	  þáttur	  sköpunar	  er	  mikilvægur	  og	   leggja	  þarf	  mun	  

ríkari	  áherslu	  á	  þann	  þátt	  á	  efri	  skólastigum,	  bæði	  í	  grunn	  -‐	  og	  framhaldsskólum.	  

Þess	  vegna	  er	  mikilvægt	  að	  skólastarf	  efli	  sjálfstraust	  nemenda	  og	  að	  stuðla	  að	  því	  að	  þeir	  séu	  

tilbúnir	  að	  fylgja	  eftir	  hugmyndum	  sínum.	  Þeir	  þurfa	  að	  fá	  tækifæri	  á	  að	  sýna	  frumkvæði,	  taka	  

eigin	  ákvarðanir	  og	  hafa	  eitthvað	  um	  nám	  sitt	  að	  segja.	  Það	  virðist	  vera	  að	  það	  sé	  eitthvað	  sem	  

er	  verið	  að	  gera	  vitlaust	  í	  skólum	  í	  dag	  varðandi	  þessa	  þætti,	  því	  þarf	  að	  breyta.	  Gæti	  skólastaf	  

í	  anda	  Reggio	  Emilia	  verið	  leið	  til	  að	  ná	  þessum	  markmiðum?	  

Skapandi	  skólastarf	  

Ef	  við	  gefum	  okkur	  að	  hefðbundið	  skólastarf	  er	  það	  þegar	  kennari	  miðlar	  sinni	  þekkingu	  til	  

nemenda	   og	   þeir	   eru	   móttakendur	   þekkingar,	   allt	   er	   í	   föstum	   skorðum,	   hver	   námsgrein	  

aðskilin	  frá	  annarri	  og	  hver	  nemandi	  vinni	  að	  sínu	  viðfangsefni,	  helst	  hljóðlega,	  þá	  er	  hægt	  að	  

segja	   að	   skapandi	   skólastarf	   sé	   það	  þegar	   hefðbundið	   skólastarf	   er	   brotið	   upp	   á	   frjóan	  og	  

skapandi	  hátt.	  Dæmi	  um	  uppbrot	  á	  hefðbundnu	  skólastafi	  er	  þemanám,	  þar	  sem	  nemendur	  fá	  

að	  velja	  sér	  viðfangsefni	  innan	  þemans	  eftir	  áhuga	  og	  getu	  hvers	  og	  eins.	  Vinnubrögðin	  geta	  

verið	  mjög	  fjölbreytt	  en	  markmiðið	  er	  að	  virkja	  alla	  nemendur	  bæði	  í	  hugsun	  og	  verki	  (Lilja	  M.	  

Jónsdóttir;	   1996,	   bls.	   10-‐11).	   Það	   má	   sjá	   samhljóm	   í	   þeim	   hugmyndum	   sem	   búa	   að	   baki	  

þemanámi	  og	  því	  sem	  Torrance	  skilgreinir	  sem	  einkenni	  þeirra	  sem	  eru	  yfirmáta	  skapandi	  og	  

lýst	  var	  hér	  að	  framan.	  Telja	  má	  líklegt	  að	  þemanám,	  ýti	  undir	  t.d.	  þol	  geng	  misstökum,	  hafi	  

skýran	  tilgang,	  leiði	  til	  vinnugleði	  og	  svo	  framvegis.	  

Skólastofnanir	  á	   Íslandi	  aðhyllast	  hinar	  ýmsu	  stefnur	  og	  strauma.	  Eins	  og	  áður	  hefur	  komið	  

fram	   þá	   tíðkast	   í	   leikskólum	   að	   leggja	   áherslu	   á	   skapandi	   starf	  með	   börnum	   og	   þykir	   það	  

sjálfsagt	   og	   eðlilegt	   á	   því	   skólastigi,	   en	   svo	   virðist	   sem	   viðhorfið	   breytist	   þegar	   upp	   í	  

grunnskólann	   er	   komið	   og	   áherslan	   færist	   yfir	   á	   samræmda	   færni,	   afmarkaðar	   greinar	   og	  

byrjað	  er	  skipta	  nemendum	  niður	  í	  hólf	  m.a.	  í	  formi	  einkunnagjafar,	  allir	  virðist	  eiga	  að	  vera	  

eins	   og	   falla	   inn	   í	   sama	   mótið.	   Leiðir	   sem	   leikskólar	   velja	   sér	   til	   að	   stunda	   skapandi	  

kennsluhætti	  geta	  verið	  fjölmargar	  og	  e.t.v.	  ríkari	  hefð	  innan	  þeirra	  til	  að	  fylgja	  hugmyndafræði	  

og	  stefnum	  en	  innan	  grunnskólans.	  Á	  meðal	  leiða	  sem	  leikskólar	  velja	  má	  nefna	  uppeldis-‐	  og	  

kennslufræði	  Rudolfs	  Steiner	  og	  kallast	  þeir	  Waldorf	  skólar.	  Önnur	  leið	  sem	  margir	  leikskólar	  

fara	  er	  að	  starfa	  í	  anda	  Reggio	  Emilia,	  byggist	  það	  starf	  að	  miklu	  leyti	  á	  hugmyndafræði	  Loris	  

Malaguzzi.	  Samkvæmt	  Guðrúnu	  Samúelsdóttir,	  leikskólakennara	  og	  leikskólastjóra	  til	  margra	  

ára,	  sem	  ég	  tók	  viðtal	  við	  fyrir	  stuttu,	  þá	  vinnur	  enginn	  grunnskóli	  á	  Íslandi	  í	  anda	  Reggio	  Emilia	  

þó	   svo	   að	  margir	   skólar	   og	   kennarar	   beiti	   fjölbreyttum	   kennsluaðferðum	   sem	   eiga	  margt	  

sameiginlegt	  með	  þeim	  aðferðum	  sem	  eru	  iðkaðar	  í	  leikskólum	  sem	  starfa	  í	  anda	  Reggio	  Emilia,	  

til	  dæmis	  ýmiskonar	  þemavinna.	  	  

Kristín	   Dýrfjörð	   segir	   að	   grunnurinn	   og	   undirstaðan	   í	   hugmyndafræði	   Reggio	   Emilia	   sé	   að	  

hlusta	   á	   og	   með	   börnunum	   og	   svo	   er	   listin	   notuð	   til	   að	   koma	   á	   framfæri	   hugsunum	   og	  

hugmundum	  barnanna.	  Grunnurinn	  í	  Reggio	  starfi	  er	  sem	  sagt	  lýðræði,	  hlustun	  og	  virðing	  fyrir	  

barninu	  (Kristín	  Dýrfjörð,	  2008).	  Guðrún	  tekur	  undir	  þetta	  og	  telur	  að	  starf	  í	  anda	  Reggio	  Emilia	  

sé	  í	  raun	  lýðræðislegt	  skapandi	  starf	  með	  börnum,	  þar	  sem	  sérstök	  áhersla	  er	  lögð	  á	  að	  hlusta	  

á	  rödd	  barnsins	  og	  að	  fylgja	  eftir	  hugmyndum	  barnanna.	  Skapa	  umhverfi	  þannig	  að	  börnin	  læri	  

í	   samskiptum	  við	  umhverfið	  og	  efniviðurinn	  sé	  opin	  og	  bjóði	  ekki	  bara	  upp	  á	  eina	  ákveðna	  

lausn.	  	  

Eitt	  þarf	  að	  hafa	  í	  huga	  þegar	  talað	  er	  um	  skólastaf	  í	  anda	  Reggio	  Emilia	  og	  hugmyndir	  Loris	  

Malaguzzi	   er	   að	   það	   er	   ekki	   beinlínis	   hægt	   að	   tala	   um	   hugmyndafræði	   Reggio	   Emilia	   því	  

skólastaf	   í	   þeim	   anda	   er	   stöðugt	   í	   endurskoðun	   og	   tekur	   mið	   af	   nýjum	   rannsóknum,	  

samfélagshræringum	   og	   hugmyndum	   hvers	   tíma.	   „Forsvarsmenn	   stefnunnar	   með	   Loris	  

Malaguzzi	  í	  broddi	  fylkingar	  munu	  enda	  hafa	  varað	  eindregið	  við	  því	  að	  stefnan	  væri	  stæld	  eða	  

hún	   tekin	   upp	   gagnrýnislaust,	   hana	   þyrfti	   að	   aðlaga	   að	   ólíkum	   samfélögum,	  menningu	   og	  

breyttum	  tímum”	  (Elísabet	  Indra	  Ragnarsdóttir,	  2008,	  mín	  35:00-‐35:20).	  

Það	  má	  segja	  að	  rannsóknareðli	  barnsins	  sé	  nokkurskonar	  leiðarstef	  í	  skólum	  sem	  stafa	  í	  anda	  

Reggio	  Emilia,	  þar	  er	  gengið	  úr	  frá	  því	  að	  barnið	  sé	  hæfileikaríkt	  og	  forvitið	  um	  lífið	  og	  tilveruna,	  

uppfinnigasamt	  og	  úrræðagott	  og	  eftir	  því	  skuli	  hlusta	  og	  bera	  virðingu	  fyrir	   (Elísabet	   Indra	  

Ragnarsdóttir,	  2008).	  

Skapandi	  atvinnugreinar	  og	  skapandi	  einstaklingar	  

Þó	  svo	  að	  oft	  sé	  talað	  um	  sköpun	  í	  sömu	  andrá	  og	  rætt	  er	  um	  listir	  og	  listamenn	  þá	  er	  sköpun	  

ekki	  síður	  mikilvægur	  þáttur	  í	  fjölda	  atvinnugreina,	  sem	  hafa	  ekki	  endilega	  með	  listir	  að	  gera	  

(Ágúst	  Einarsson	  2011,	  bls.	  18).	  	  

Samkvæmt	   skýrslu	  menntamálaráðuneytisins	   frá	  2012	  um	  skapandi	   greinar	  hefur	  ekki	   enn	  

tekist	  sátt	  um	  íslenska	  skilgreiningu	  á	  hugtakinu	  „skapandi	  greinar“	  í	  staðinn	  er	  bent	  á	  breska	  

skilgreiningu	   sem	   hafa	   skal	   sem	   viðmið.	   Hún	   hljóðar	   svo	   „skapandi	   greinar	   eru	   þær	  

atvinnugreinar	   sem	   byggja	   á	   sköpunarkrafti	   einstaklingsins,	   hæfni	   og	   hæfileikum	   og	   hafa	  

möguleika	  til	  að	  skapa	  verðmæti	  og	  störf	  með	  þróun	  hugverka.“	  Greinunum	  er	  skipt	  í	  13	  flokka	  

„auglýsingagerð,	   byggingalist,	   myndlist	   og	   fornminjar,	   handverk,	   hönnun,	   tískuhönnun,	  

kvikmyndagerð,	   gagnvirkan	   tómstundahugbúnað	   (s.s.	   tölvuleiki),	   tónlist,	   sviðslistir,	   útgáfu,	  

hugbúnaðargerð	  og	  framleiðslu	  efnis	  fyrir	  útvarp-‐	  og	  sjónvarp“	  (Ása	  Richardsdóttir,	  2012).	  	  

Þær	  áherslubreytingar	  menntamálayfirvalda	  sem	  koma	  fram	  í	  nýjustu	  aðalnámskránni	  og	  sú	  

aukna	  áhersla	  á	  sköpun	  sem	  lykilhæfni	  eru	  tilkomnar	  vegna	  breytinga	  sem	  hafa	  verið	  og	  eru	  

að	  eiga	  sér	  stað	  í	  samfélaginu.	  Samfélagið	  er	  undirorpið	  breytingum	  og	  er	  í	  stöðugri	  þróun	  ekki	  

síst	   í	  atvinnu-‐,	  tækni-‐	  og	  menntamálum.	  Meiri	  eftirspurn	  er	  eftir	  skapandi	  einstaklingum	  en	  

nokkru	   sinni	   áður.	   Í	   bókinni	   Hagræn	   áhrif	   kvikmyndalistar	   eftir	   hagfræðingurinn	   Ágúst	  

Einarsson	   frá	   árinu	   2011	   kemur	   fram	   að	   framlag	   menningar	   til	   landsframleiðslu,	   þ.e.	  

verðmætasköpun	  á	  einu	  ári	   í	  efnahagslífinu,	  sé	  um	  fjögur	  prósent	  hérlendis	  og	  að	  hún	  sé	   í	  

vexti.	  Á	  sama	  tíma	  og	  framlag	  landbúnaðar	  sé	  um	  eitt	  prósent	  og	  sjávarútvegs	  um	  sjö	  prósent.	  

Af	  þessu	  er	   ljóst	   að	  menning	  er	  orðin	  mjög	  umfangsmikil	   atvinnugrein	  hérlendis.	   En	  Ágúst	  

bendir	  þó	  á	  að	  ekki	  sé	  rétt	  að	  einblína	  á	  þátt	  einstakra	  atvinnugreina	  í	  landsframleiðslu	  því	  að	  

allar	   atvinnugreinar	   styðja	   hver	   aðra	   (Ágúst	   Einarsson	   2011,	   bls.	   19-‐20).	   Því	   er	   ljóst	   að	  

einstaklingar	   sem	   búa	   yfir	   frumkvæði	   og	   sköpunarkrafti	   verða	   sífellt	   eftirsóknarverðari	   í	  

þjóðfélagi	  okkar.	  Við	  lifum	  á	  miklum	  breytingatímum	  þar	  sem	  þekking	  er	  fljót	  að	  úreltast.	  Það	  

sem	  dugði	  í	  gær	  er	  ekki	  nóg	  í	  dag.	  Til	  að	  bregðast	  við	  þessum	  öru	  breytingum	  er	  þörf	  á	  lifandi	  

námsumhverfi	  sem	  sífellt	  þarf	  að	  vera	  í	  endurskoðun	  og	  vægi	  námsþátta	  þarf	  að	  vega	  og	  meta	  

hverju	  sinni.	  Aukin	  áhersla	  skóla	  á	  grunnþáttinn	  sköpun	  er	  ein	  leið	  af	  mörgum	  til	  að	  takast	  á	  

við	  þessar	  síbreytilegu	  aðstæður	  í	  þjóðfélagi	  okkar.	  Ein	  leiðin	  sem	  hægt	  væri	  að	  fara	  gæti	  verið	  

sú	  að	  vinna	  í	  anda	  Reggio	  Emilia.	  

Starf	  í	  anda	  Reggio	  Emilia	  	  

Hugmyndafræði	  sem	  liggur	  að	  baki	  Reggio	  Emilia	  er	  að	  mestum	  hluta	  byggð	  á	  hugmyndum	  

kennarans,	  sálfræðingsins	  og	  heimspekingsins	  Loris	  Malaguzzi.	  Í	  greinargerð	  um	  starf	  í	  anda	  

Reggio	  Emilia	  segir:	  „Starfið	  byggist	  á	  virðingu	  fyrir	  börnum	  sem	  sjálfstæðum	  einstaklingum,	  

trú	  á	  getu	  þeirra,	  hæfileika	  og	  sköpunarmátt.	  Mikil	  áhersla	  er	   lögð	  á	  sjálfstæðar	  ákvarðanir	  

barna	   og	   lýðræðisleg	   vinnubrögð	   og	   að	   börn	   og	   starfsfólk	   vinni	   að	   námsleiðum	   sínum	   í	  

sameiningu,	   séu	   samverkamenn“	   (Edda	   Valsdóttir	   og	   Hólmfríður	   K.	   Sigmarsdóttir,	   2008).	  

Hugmyndafræðin	  einkennist	  af	   lýðræði	  og	  gagnrýnni	  hugsun	  sem	  leiðir	  til	  þess	  að	  börn	  eru	  

markvisst	  hvött	  til	  að	  nýta	  sér	  öll	  sín	  skilningarvit	  til	  að	  rannsaka,	  uppgötva,	  skapa	  og	  finna	  

sínar	  eigin	  lausnir.	  Raddir	  barnsins	  eiga	  að	  heyrast	  og	  þau	  fá	  um	  það	  ráðið	  hvað	  þau	  takast	  á	  

við	   og	   læra.	   Efniviðurinn	   er	   opinn	   og	   fjölbreyttur	   og	   börnin	   læra	   í	   gegnum	   leik	   og	  

verkefnavinnu,	   í	  samstarfi	  við	  hvort	  annað,	  umhverfið	  og	  kennarana.	  Starfið	  í	  Reggio	  Emilia	  

hefur	  þróast	  þannig	  að	  áhersla	  er	   lög	  á	  að	   skrá	   rannsóknar-‐	  og	   sköpunarferli	  barna	   í	  þeim	  

tilgangi	   að	   fylgjast	   með	   framförum,	   hvernig	   börn	   fá	   hugmyndir	   og	   uppgötva	   nýja	   hluti	  

(Edwards,	  Gandini	  og	  Foreman,	  1998,	  bls.	  113-‐125).	  Á	  íslensku	  er	  talað	  um	  uppeldisfræðilega	  

skráningu	  og	  hefur	  henni	  verið	  beitt	  sem	  verkfæri	  undanfarin	  ár	   í	   rannsakandi	  og	  skapandi	  

leikskólastarfi.	  Þegar	  skráningar	  eru	  gerðar	  er	  hægt	  að	  skrá	  ferli	  með	  ýmsum	  hætti,	  skrifa	  niður	  

það	   sem	   barnið	   segir,	   spyrja	   opinna	   spurninga	   og	   skrá	   svör,	   taka	   ljósmyndir,	   taka	   upp	  

myndband	  eða	  hljóðupptökur	  t.d.	  með	  síma	  eða	  i-‐pad.	  Ferlið	  sjálft	  er	  það	  sem	  skiptir	  mestu	  

máli	  í	  námi	  barnsins	  og	  getur	  verið	  gott	  að	  fara	  yfir	  eða	  skoða	  ferlið	  og	  má	  þannig	  læra	  enn	  

frekar	  af	  því.	  Um	  skráningar	  verður	  sérstaklega	  fjallað	  síðar.	  

Þennan	  hugsunarhátt,	  sem	  einkennir	  starf	  í	  anda	  Reggio	  Emilia	  og	  ég	  þekki	  úr	  leikskólanum	  tel	  

ég	   að	  megi	   tileinka	   sér	   á	   efri	   skólastigum,	   því	   það	   að	   skapa	   er	   eins	   og	   oft	   er	   komið	   fram	  

manneskjunni	  eðlislægt	  	  og	  nauðsynlegt	  til	  að	  fá	  að	  þroskast	  og	  blómstra.	  Það	  að	  fá	  eitthvað	  

um	   það	   ráðið	   hvað	  maður	   lærir,	   að	   hafa	   rödd	   sem	   hlustað	   er	   á,	   fá	   að	   sýna	   frumkvæði	   í	  

þekkingarleit,	  hlýtur	  að	  auka	  áhuga	  barnsins	  á	  náminu.	  Þegar	  ég	  hugsa	  til	  baka	  í	  eigin	  reynslu	  

sem	  nemandi	  þá	  er	  það	  yfirleitt	  slík	  verkefni	  sem	  eru	  efst	  í	  huga.	  

Saga	  Reggio	  Emilia	  	  

Upphaf	  Reggio	  Emilia	  hugmyndafræðinnar	  (e.	  R.E.	  approach)	  á	  rætur	  að	  rekja	  til	  Norður	  Ítalíu,	  

nánar	  tiltekið	  til	  lítils	  þorps,	  Villa	  Cella	  sem	  er	  í	  útjaðri	  borgarinnar	  Reggio	  Emilia.	  Það	  var	  árið	  

1945	  eða	  strax	  eftir	  seinni	  heimstyrjöldina	  sem	  foreldrar	   í	  þorpinu	  tóku	  sig	  saman	  og	  vildu	  

tryggja	   velferð	   barna	   sinna	   með	   góðri	   menntun	   og	   uppeldi	   sem	   væri	   byggt	   á	   lýðræði	   og	  

stuðlaði	  að	  lýðræði.	  Þeir	  höfðu	  fengið	  sig	  fullsadda	  af	  fasimsa	  og	  vildu	  byggja	  upp	  samfélag	  	  

þar	  sem	  fasismi	  ætti	  ekki	  þrífast	  (Korn-‐Burszty,	  2012,	  bls.	  28).	  Loris	  Malaguzzi	  frétti	  af	  þessu	  

framtaki	  og	  heillaðist	  af	  framtaksemi	  foreldranna	  og	  varð	  hrifin	  af	  hugmyndum	  þeirra	  um	  að	  

byggja	  upp	  leikskóla	  þar	  sem	  einkunnarorðin	  voru;	  lýðræði	  framar	  öllu.	  Loris	  Malaguzzi	  	  var	  

ungur	  maður	  þegar	  hann	  gekk	  til	  liðs	  við	  foreldrana	  og	  helgaði	  líf	  sitt	  eftir	  þetta	  hugsjóninni	  

um	  börn	  og	   lýðræði.	  Hann	  varð	  aðal	  hugmyndasmiður	  og	  heimspekingur	   starfsins	   í	  Reggio	  

Emilia.	  Hugmyndir	  sínar	  þróaði	  hann	  út	  frá	  aðstæðum	  á	  þessum	  tíma	  þar	  sem	  lýðræði	  skipti	  

höfuð	  máli.	   Hann	   taldi	   að	   styrkja	   þyrfti	   barnið	   sjálft	   í	   þekkingarleit	   sinni	   og	   að	   tryggja	   að	  

hæfileiki	   hvers	   einstaklings	   fengi	   að	   njóta	   sín.	   Fyrstu	   leikskólarnir	   voru	   reistir	   á	   og	   úr	  

húsarústum	  sem	  stríðið	  hafði	  skilið	  eftir	  sig.	  Mikill	  og	  almennur	  skortur	  var	  svo	  nýta	  þurfti	  allan	  

efnivið	  sem	  féll	  til.	  Hugsunarhátturinn	  er	  enn	  ríkjandi	  í	  starfi	  Reggio	  Emilia	  þ.e.	  að	  nýta	  allan	  

efnivið	  sem	  til	  fellur,	  til	  dæmis	  frá	  iðnaði.	  Sama	  hugsun	  er	  jafnframt	  grunnurinn	  að	  ReMida	  

efnisveitu	   (Edwards,	  Gandini	   og	   Foreman,	   1998	  og	   Korn-‐Burszty,	   2012).	   Áður	   en	   lengra	   er	  

haldið	  er	  ekki	  úr	  vegi	  að	  kynna	  sér	  frekar	  hugmyndir	  Loris	  Malaguzzi	  og	  tengsl	  þeirra	  við	  það	  

skólastarf	  sem	  hefur	  þróast	  í	  Reggio	  Emilia.	  

Loris	  Malaguzzi	  	  

Loris	  Malaguzzi	  (1920-‐1994)	  var	  kennari	  að	  mennt	  en	  það	  var	  í	  raun	  starf	  sem	  fjölskylda	  hans	  

valdi	   honum,	   en	   starfið	   vandist	   vel	   og	   féll	   að	  menningarlegri	   sannfæringu	   hans.	   Hann	   var	  

einnig	   blaðamaður,	   vann	   við	   leikhús,	   var	   kommúnisti,	   en	   um	   fram	   allt	   óhefðbundinn	  

uppeldisfræðingur.	  Hann	  var	  mjög	  leitandi,	  tók	  engu	  sem	  gefnu,	  vildi	  rannsaka	  og	  kanna,	  leit	  

ekki	  á	  sig	  sem	  alvitran	  heldur	  vildi	  finna	  svörin	  við	  spurningum	  eins	  og	  „hver	  er	  þessi	  ókunnuga	  

vera	  sem	  kallast	  manneskja?“	  Hann	  vildi	  rannsaka	  og	  finna	  svör	  við	  spurningum	  sem	  þessum	  

með	  börnum	  í	  gegnum	  kennslu	  (Hoyuelos,	  2013,	  bls.	  33).	  	  

Eins	   og	   áður	   segir	   heillaðist	   Malaguzzi	   af	   því	   mikla	   hugsjónarstafi	   foreldra	   um	   að	   byggja	  	  

leikskóla	   sem	   hefði	   lýðræði	   sem	   grunnstef.	   Þessi	   nýja	   hugsun	   átti	   vel	   við	   hann	   og	   féll	   að	  

hugsjónum	   hans.	   Það	   má	   segja	   að	   Loris	   Malaguzzi	   hafi	   tileinkað	   líf	   sitt	   því	   að	   þróa	  

hugmyndafræði	  leikskólanna	  í	  Reggio	  Emilia.	  Hugmyndafræðin	  byggði	  á	  ríkri	  hefð	  borgarinnar	  

og	   svæðisins	   alls	   um	   samvinnu	   og	   þátttökulýðræði.	   Loris	   Malaguzzi	   vann	   mjög	   náið	   með	  

foreldrum,	   kennurum,	   ýmsum	   sérfræðingum	   og	   þúsundum	   barna	   (Edwards,	   Gandini	   og	  

Foreman,	  1998	  bls.	  5-‐8).	  Hugmyndir	  Malaguzzi	  má	  rekja	  til	  ýmissa	  helstu	  hugsuða	  20.	  aldar	  í	  

kennslufræðum	  eins	  og	  til	  hinnar	  ítölsku	  Mariu	  Montesorri	  og	  Howard	  Gardner	  (f.	  1943)	  sem	  

er	  þekktastur	  fyrir	  fjölgreindakenninguna	  sína	  (e.	  Theory	  of	  multiple	  intelligences).	  Gardner	  

var	  einn	  af	  þeim	  sem	  heillaðist	  af	  starfinu	  í	  Reggio	  Emilia	  og	  hefur	  skrifað	  mikið	  um	  það	  og	  

verið	  í	  samstarfi	  við	  fólkið	  í	  þar.	  (Kristín	  Hildur	  Ólafsdóttir,	  2005,	  bls.	  8).	  Auk	  þess	  leitaði	  Loris	  

Malaguzzi	  í	  smiðjur	  John	  Dewey	  (1859-‐	  1952)	  sem	  er	  þekktastur	  fyrir	  kenningu	  sína	  um	  að	  læra	  

með	  því	  að	  framkvæma	  (e.	  learning	  by	  doing),	  Jean	  Piaget	  (1896-‐1980)	  sem	  er	  þekktastur	  fyrir	  

hugsmíðahyggju	  (e.	  constructivism),	  rússneski	  sálfræðingurinn	  Lev	  Vygotsky	  hafði	  mikil	  áhrif	  á	  

hugmyndir	  Loris	  Malaguzzi.	  Eins	  og	  áður	  segir	  var	  hann	  leitandi	  og	  þyrsti	  í	  nýja	  þekkingu	  og	  

leitaðist	  við	  að	  tengja	  það	  sem	  var	  efst	  á	  hverjum	  tíma	  starfinu	  í	  leikskólum	  en	  að	  sjálfsögðu	  

út	  frá	  þeirri	  sýn	  sem	  hann	  hafði	  til	  barna	  og	  lýðræðis.	  	  

Kennarinn	  í	  Reggio	  Emilia	  	  

Hlutverk	  kennarans	  í	  Reggio	  Emilia	  er	  mjög	  mikilvægt	  og	  margþætt.	  Það	  má	  segja	  að	  kennarinn	  

sé	  nokkurskonar	  auðlind	  sem	  barnið	  getur	  leitað	  í	  og	  hlutverk	  hans	  sé	  að	  hjálpa	  barninu	  að	  sjá	  

viðfangsefnið	   í	   skýrara	   ljósi.	  Kennarinn	  er	  virkur	  hlustandi	   sem	  tekur	  mark	  hugmyndum	  og	  

ætlunum	   barnanna	   (New,	   2007,	   bls.	   54).	   Það	   hvernig	   kennarinn	   talar	   við	   barnið	   er	  

eftirtektarvert,	  hann	  spyr	  opinna	  spurninga	  eins	  og	  „getur	  þú	  útskýrt	  þetta	  fyrir	  mér?“	  eða	  

„hvernig	  heldur	  þú	  að	  þetta	  gæti	  virkað?“	  (New,	  2007,	  bls.	  55).	  Hlutverk	  kennarans	  er	  að	  veita	  

börnum	   rými,	   tíma,	   efni,	   hvatningu	   og	   stuðning	   til	   að	   þroskast	   og	   dafna.	   Það	   að	   eiga	   í	  

samræðum	  við	  barnið	  um	  verk	  þess	  sýnir	  að	  bæði	  barnið	  og	  verkið	  skiptir	  máli	  (New,	  2007,	  

bls.	  55).	  Í	  uppeldisfræði	  tengdri	  Reggio	  Emilia	  er	  það	  mjög	  mikilvægt	  að	  kennari	  læri	  að	  meta	  

ferlið	  sem	  slíkt	  í	  þeim	  verkefnum	  sem	  börnin	  taka	  þátt	  í	  frekar	  en	  lokaafurðina.	  Á	  sama	  hátt	  

þurfa	   kennarar	   að	   læra	   að	   líta	   á	   börn	   sem	   gerendur	   en	   ekki	   bara	   þiggjendur.	   Það	   reynir	  

verulega	  á	  fínstillt	  samstaf	  milli	  nemenda	  og	  kennara.	  Kennarinn	  þarf	  að	  vera	  næmur	  á	  barnið,	  

gefa	  því	  tíma	  til	  að	  rannsaka	  og	  koma	  ekki	  með	  eigin	  ályktanir	  eða	  svör	  of	  snemma	  (Edwards,	  

Gandini	  og	  Foreman,	  1998	  og	  Korn-‐Burszty,	  2012,	  bls.	  73).	  Það	  má	  segja	  að	  hugur	  kennarans	  

og	  barnsins	  sameinist	   í	  þekkingarleit	   (Edwards,	  Gandini	  og	  Foreman,	  1998	  og	  Korn-‐Burszty,	  

2012,	  bls.	  36).	  

Að	  hlusta	  

Samkvæmt	  Loris	  Malaguzzi	  tölum	  við	  mikið	  um	  börn,	  tölum	  lítið	  við	  þau	  og	  hlustum	  enn	  minna	  

á	  þau.	  Þetta	  er	   lýsandi	  dæmi	  um	  samskipti	  barna	  og	  fullorðinna	  (Hoyuelos,	  2013,	  bls.	  134).	  

Mjög	  mikilvægur	  þáttur	  í	  starfi	  kennarans	  sem	  vinnur	  í	  anda	  Reggio	  Emilia,	  er	  að	  fylgjast	  með	  

og	  hlusta.	  Talað	  er	  um	  uppeldisfræðilega	  hlustun	  (e.	  the	  pedagogy	  of	  listening)	  (Vecchi,	  2010,	  

bls.	  xvii).	  Uppeldisfræðileg	  hlustun	  í	  anda	  Reggio	  Emilia	  felur	  í	  sér	  að	  vera	  meðvitaður	  um	  að	  

hlusta	  á	  barnið,	  ekki	  bara	  í	  bókstaflegri	  merkingu	  heldur	  með	  öllum	  skilningarvitum	  og	  þannig	  

skilja	  heim	  þess.	  Loris	  Malaguzzi	  talaði	  um	  að	  börn	  hafi	  hundrað	  mál,	  þ.e.	  hundrað	  aðferðir	  til	  

að	  tjá	  sig	  og	  hugsa.	  Því	  er	  ekki	  eingöngu	  átt	  við	  hlustun	  í	  hefðbundnum	  skilningi	  heldur	  hlustun	  

sem	  felur	  í	  sér	  að	  skilja	  og	  heyra	  öll	  tungumál	  barnsins.	  Hlusta	  þarf	  á	  raddir	  barnanna	  af	  heilum	  

hug,	  taka	  eftir	  því	  hvernig	  þau	  leggja	  skilning	  sinn	  í	  hlutina,	  með	  slíkri	  hlustun	  lærir	  kennarinn	  

að	  skilja	  hugsanir	  barnsins.	  Kennarinn	  lærir	  af	  spurningum	  barnanna	  rétt	  eins	  og	  þau	  geta	  lært	  

af	  svörum	  kennarans	  (Edwards,	  Gandini	  og	  Foreman,	  1998,	  bls.	  181-‐2).	  Ef	  við	  hlustum	  ekki	  á	  

börn	  missum	  við	  líka	  af	  mikilvægum	  þáttum	  eins	  og	  undrun,	  vangaveltum	  og	  gleðinni	  yfir	  að	  

vinna	  með	  börnum.	  Það	  má	  segja	  að	  undrun	  sé	  eiginleiki	  til	  að	  gera	  ráð	  fyrir	  hinu	  óundirbúna	  

og	  óáreiðanlega	  (Hoyuelos,	  2013,	  bls.	  134).	  Því	  er	  mikilvægt	  er	  að	  skapa	  aðstæður	  fyrir	  barnið	  

til	  að	  tjá	  sig.	  Kennslustofur	  í	  Reggio	  Emilia	  eru	  fullar	  af	  sönnunum	  um	  það	  skapandi	  starf	  sem	  

fer	   þar	   fram,	   teikningar,	   skúlptúrar	   og	   verk	   í	   vinnslu.	   Börnin	  hafa	  mjög	   greiðan	   aðgang	   að	  

blýöntum,	  pennum,	  blöðum	  sem	  þau	  ganga	  í	  að	  vild.	  Skissur	  og	  hugmyndir	  þeirra	  eru	  sýnileg	  

auk	   ljósmynda	   og	   skráninga.	   Auk	   þess	   hafa	   nemendur	   greiðan	   aðgang	   að	   leir,	   málningu,	  

pennslum,	  ýmsum	  litum	  og	  opnum	  efnivið	  eins	  og	  endurnýtanlegu	  efni.	  (New,	  2007,	  bls.	  53).	  

Vea	  Vecchi	  sem	  starfaði	  sem	  atelierista5	  í	  leikskóla	  Reggio	  Emilia	  í	  rúma	  þrjá	  áratugi	  telur	  að	  

nálgun	  Reggia	  Emilia	  og	  mikilvægi	  hlustunar	  eigi	  ekki	  einungis	  erindi	  í	  leikskólastarfi	  heldur	  líka	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

5	  Myndlistarkennari	  á	  ítölsku.	  

á	   efri	   skólastigum.	   Hún	   telur	   mjög	   mikilvægt	   fyrir	   samfélagið	   að	   skólar	   og	   kennarar	   gefi	  

nemendum	   á	   öllum	   aldri,	   tækifæri	   til	   að	   hugsa	   óhindrað,	   að	   þeir	   fái	   rými	   fyrir	   frumlegar	  

hugsanir	  sem	  flæða	  á	  náttúrulegan	  hátt	  án	  þess	  að	  gripið	  sé	  inn	  í.	  Ólíkt	  því	  sem	  er	  ríkjandi	  víða	  

á	  efri	  skólastigum,	  þar	  sem	  ætlast	  er	  til	  að	  svarað	  sé	  eftir	  fyrirframákveðnu	  skema	  um	  hvað	  sé	  

rétta	  svarið	  (Vecchi,	  2010,	  bls.	  xvii).	  

Sýn	  á	  barnið	  

Eitt	  af	  því	  sem	  einkennir	  skólastarf	  í	  Reggio	  Emilia	  og	  skólum	  sem	  starfa	  í	  þeirra	  anda	  er	  sýn	  á	  

barnið.	   Litið	   er	   á	   barnið	   sem	   hæfileikaríkan	   geranda.	   Það	   er	   megnugt	   og	   býr	   yfir	   miklum	  

möguleikum	  og	  löngunum	  til	  að	  vaxa,	  það	  er	  forvitið,	  þráir	  að	  tengjast	  öðrum,	  miðla	  og	  tjá	  sig	  

(New,	  2007,	  bls.	  50).	  Kennarinn	  í	  Reggio	  Emilia	  lítur	  svo	  á	  að	  börn	  séu	  kröftug,	  	  virk	  megnug	  og	  

gagnvirkir	  þátttakendur	  í	  eigin	  þroska.	  Þau	  eru	  þátttakendur	  í	  sögu	  og	  menningu	  samfélagsins	  

og	   eiga	   rétt	   á	   að	   tjá	   sig	   út	   frá	   sínu	   sjónarhorni,	   eiga	   í	   samskiptum	   við	   aðra	   og	   haga	   sér	   í	  

samræmi	  við	  eigin	   reynsluheim	  og	  meðvitund.	  Öll	  börn	  vilja	   leita	  sérkenna	  sinna	   í	  gegnum	  

samtal	  og	  samskipti	  við	  aðra.	  Þetta	  gera	  þau	  í	  umhverfi	  sem	  samanstendur	  af	  síbreytilegum	  

heimi	   kennslustofunnar,	   samfélags	   og	   menningar,	   þar	   sem	   fullorðnir	   eru	   í	   hlutverki	  

samstarfsaðila,	   auðlindar	   sem	  má	   leita	   í	   og	   fá	   leiðsögn	   frá	   (Edwards,	  Gandini	  og	   Foreman,	  

1998,	   bls.	   180).	   Það	   er	   í	   eðli	   barns	   að	   vilja	   rannsaka	   heiminn	   því	   það	   forvitið	   og	  

uppfinningasamt.	  Það	  hefur	  mikla	  þörf	  fyrir	  að	  miðla	  hugmyndum	  sínum	  og	  tjá	  sig.	  Það	  gerir	  

barnið	   í	   gegnum	  skapandi	   starf	  með	   tilraunum	  og	   rannsóknastarfi.	  Með	  því	  að	  „gera	   sjálf„	  

byggist	   upp	   sjálfstraust	   barnsins	   og	   trú	   þess	   á	   eigin	   getu	  og	  hugmyndaflug	  þess	   eflist.	   Slík	  

vinnubrögð	  örva	  skapandi	  hugsun	  hjá	  barninu	  og	  eru	  nauðsynlegur	  hluti	  af	  því	  að	  læra	  að	  vera	  

skapandi	  manneskja.	  Þú	  getur	  verið	  fullorðin	  manneskja	  full	  af	  hugmyndum	  en	  ekki	  skapandi.	  

Það	  er	  mikilvægt	  að	  vera	   skapandi,	  þó	   svo	  einstaklingurinn	  stefni	  ekki	  endilega	  á	  að	  verða	  

listamaður,	  bæði	  vegna	  eigin	  þroska	  og	  vellíðunar	  en	  líka	  vegna	  þess	  að	  æ	  fleiri	  störf	  krefjast	  

skapandi	  hugsunar	  (Michelle	  Sonia	  Horne,	  2008).	  

Skráning	  á	  ferli	  sköpunar	  	  -‐	  uppeldisfræðileg	  skráning	  

Samkvæmt	  Loris	  Malaguzzi	  er	  mikilvægt	  að	  fylgjast	  með	  og	  gera	  athuganir	  á	  umhverfi	  okkar.	  Í	  

því	  fellst	  ekki	  bara	  horfa	  heldur	  líka	  efast	  og	  spyrja	  spurninga	  og	  safna	  upplýsingum	  úr	  og	  frá	  

umhverfinu.	  Allir	  búa	  yfir	  hæfileika	  til	  að	  gera	  athuganir,	  börn	  eru	  til	  að	  mynda	  frábær	  í	  að	  gera	  

athuganir	  og	  það	  er	  hægt	  að	  læra	  margt	  af	  þeim.	  Með	  og	  í	  gengnum	  athuganir	  læra	  börn	  á	  

heiminn	  (Hoyuelos,	  2013,	  bls.	  140).	  

	  Að	  gera	  athuganir	  og	  skráningar	  (e.	  documentation)	  er	  á	  meðal	  sérkenna	  starfs	  í	  anda	  Reggio	  

Emilia.	  Með	  skráningum	  er	  hægt	  að	  heyra,	  sjá	  og	  finna	  það	  sem	  börn	  eru	  að	  hugsa	  og	  reyna	  

að	  segja	  okkur.	  Það	  sem	  er	  átt	  við	  með	  skráningum	  er	  það	  þegar	  við	   skráum	  niður	   samtöl	  

nemenda,	  uppgötvanir,	  atferli	  og	  hugleiðingar	  barnanna	  og	  túlkum	  og	  ígrundum	  það	  sem	  þar	  

kemur	  fram	  (Edwards,	  Gandini	  og	  Foreman,	  1998	  bls.	  38-‐39).	  Hægt	  er	  að	  nota	  ýmsar	  aðferðir	  

til	  að	  skrá	  ferli,	  svo	  sem	  að	  taka	  ljósmyndir,	  skrifa	  hjá	  sér	  eða	  taka	  upp	  myndbönd	  og	  nota	  til	  

þess	  ýmsum	  tæki	  og	  tól	  svo	  sem	  myndavélar,	  síma,	   Ipad	  og	  skriffæri.	   Í	   starfi	   í	  anda	  Reggio	  

Emilia	  er	  litið	  á	  menntun	  sem	  rannsóknarferli,	  þar	  sem	  áherslan	  er	  á	  að	  fylgjast	  með	  börnunum	  

og	   eiga	   í	   gagnvirkum	   samskiptum	   við	   þau	   og	   spyrja	   opinna	   spurninga.	   Samkvæmt	   Loris	  

Malaguzzi	  dýpka	  skráningar	  skilning	  barna	  á	  viðfangsefnum	  og	  námið	  verður	  víðtækara.	  Hann	  

bendir	  á	  að	  með	  skráningum	  verða	  börn	  forvitnari,	  áhugasamari	  og	  þau	  verða	  sjálfsöruggari	  

þegar	  þau	  ígrunda	  tilgang	  þess	  sem	  þau	  hafa	  áorkað.	  (Edwards,	  Gandini	  og	  Foreman	  1998	  bls.	  

39).	  Með	   skráningum	   er	   nám	  barna	   gert	   sýnilegt	   bæði	   þeim	   sjálfum	  og	   öðrum	  og	   eykur	   í	  

leiðinni	  skilning	  	  á	  barninu.	  Meðal	  gilda	  skráninga	  er	  að	  sjá	  og	  skilja:	  

•   Hvernig	  barn	  lærir	  og	  byggir	  upp	  þekkingu.	  

•   Hversu	  ótrúlegum	  hæfileikum	  og	  möguleikum	  börn	  búa	  yfir.	  

•   Hvernig	  fullorðna	  fólkið	  lærir	  af	  samskiptum	  við	  börn	  og	  hvort	  við	  annað.	  

•   Menningarlegt	  mikilvægi	  fjölskyldu	  og	  samfélags	  (Kinney	  og	  Wharton,	  2008,	  bls.	  1-‐2).	  
	  

En	  skráning	  er	  í	  raun	  yfirheiti	  fyrir	  tvær	  tegundir	  skráningar,	  annar	  vegar	  atferlisathugun	  (e.	  

child	  observation)	  og	  hins	  vegar	  uppeldisfræðilega	  skráningu	  (e.	  pedagogical	  documentation)	  

en	   aðferðafræðin	   og	   tilgangurinn	   skilur	   þessar	   tvær	   tegundir	   skráningar	   í	   sundur	   (Kristín	  

Dýrfjörð,	  2013).	  	  

•   Atferlisathugun:	  Meginmarkið	  hennar	  er	  að	  safna	  gögnum	  um	  börn	  og	  greina	  þarfir	  

þeirra	  og	  þroska.	  Markmiðið	  með	  henni	  getur	  líka	  verið	  að	  staðsetja	  hvern	  einstakling	  

í	  ljósi	  fræða	  og	  útbúa	  námskrá	  sem	  hentar	  hverju	  barni	  fyrir	  sig.	  Það	  eru	  kennarar	  sem	  

afla	  þessara	  upplýsinga	  og	  má	  segja	  að	  skráningin	  sé	  nokkurskonar	  eftirlitstæki	  sem	  

nýtist	  til	  að	  kanna	  hvort	  barn	  nái	  tilsettum	  námsmarkmiðum.	  

•   Uppeldisfræðileg	   skráning:	  Markmið	  hennar	   er	   að	   gefa	  börnum	   rödd,	   gera	   reynslu	  

þeirra	  og	  nám	  sýnilegt.	  Með	  skráningunum	  heyrum	  við,	  sjáum	  og	  finnum	  það	  sem	  börn	  

eru	  að	  hugsa	  og	  reyna	  að	  segja	  okkur.	  Það	  er	  því	  oft	  talað	  um	  uppeldisfræðilega	  hlustun	  

(sem	   rætt	   var	   um	   hér	   á	   undan)	   í	   sömu	   andrá	   og	   talað	   er	   um	   uppeldisfræðilega	  

skráningu.	  Því	  í	  gegnum	  skráningu	  fá	  raddir	  barna	  að	  hljóma	  og	  sjónarmið	  þeirra	  verða	  

sýnileg	  (Kristín	  Dýrfjörð,	  2013).	  

Gerð	  uppeldisfræðilegra	  skráninga	  er	  eitt	  mikilvægasta	  sérkenni	  leikskólastarfs	  í	  anda	  Reggio	  

Emilia.	  Litið	  er	  á	  hana	  sem	  nokkurskonar	  rannsókn	  þar	  sem	  bæði	  barn	  og	  kennari	  vinna	  saman	  

að	  rannsókninni.	  Hún	  byggist	  á	  kerfisbundinni	  og	  	  gagnrýninni	  öflun	  gagna	  af	  hálfu	  kennara,	  

þar	   sem	   kennarinn	   lítur	   yfir,	   greinir	   og	   ígrundar	   eigin	   skissur	   og	   pár	   og	   skoðar	   samhengi	  

hlutanna.	   Það	  má	   segja	   að	   uppeldisfræðileg	   skráning	   sé	   leið	   kennara	   til	   að	   segja	   sögu	   af	  

síbreytilegu	   námi	   barna	   (Kristín	   Dýrfjörð,	   2016?).	   Með	   skráningum	   skilur	   kennarinn	   betur	  

hvernig	  börn	   læra	  og	  hvernig	  hann	   sjálfur	   vinnur.	   Skráning	  getur	   skýrt	   eða	   sett	   fókusinn	  á	  

skilning	  og	  ætlanir	  barna	  og	  hjálpar	  kennaranum	  að	  sjá	  hvar	  nemandi	  stendur	  og	  einfaldar	  

kennara	  að	  sjá	  hvar	  nemandi	  þarf	  aðstoð.	  Skráningar	  veita	  foreldum	  innsýn	   inn	   í	  upplifanir	  

barna	  í	  skólanum,	  þær	  skapa	  umræðugrundvöll	  sem	  gerir	  foreldrum	  kleift	  að	  ræða	  við	  börn	  

sín	  um	  námið	  og	  dýpkar	  skilning	  foreldra	  á	  eðli	  námsins	  (Edwards,	  Gandini	  og	  Foreman,	  1998	  

bls.	   39).	   Að	  mati	   Loris	  Malaguzzi	   var	   það	  mjög	  mikilvægur	   þáttur	   skráningarinnar	   að	   deila	  

afurðinni	  til	  annarra	  (Kristín	  Dýrfjörð,	  2013).	  Enda	  væru	  skráningar	  lítils	  virði	  ef	  engin	  myndi	  

skoðaða	  þær	  og	  ekki	  unnið	  úr	  þeim	  á	  einhvern	  hátt.	  

Rýmið	  og	  listasmiðjan	  	  

Umhverfið	  segir	  margt	  um	  þá	  menningu	  sem	  þar	  þrífst.	  (Edwards,	  Gandini	  og	  Foreman,	  1998	  

bls.	  168).	  Litið	  er	  á	  umhverfið	  í	  leikskólum	  í	  Reggio	  Emilia	  sem	  mikilvægan	  þátt	  í	  að	  uppfræða	  

barnið	  og	  er	  talað	  er	  um	  rýmið	  sem	  þriðja	  kennarann	  (e.	  the	  third	  educator).	  Umhverfið	  á	  að	  

vera	  hvetjandi	  og	  fræðandi	  og	  þarf	  það	  að	  vera	  í	  sífelldri	  endurskoðun	  að	  hálfu	  bæði	  kennara	  

og	  nemenda,	  því	  nemendurnir	  eru	  sífellt	  að	  breytast,	  þroskast	  og	  takast	  á	  við	  ný	  viðfangsefni.	  

Umhverfi	  á	  að	  vera	  lýsandi	  fyrir	  það	  starf	  sem	  þar	  fer	  fram.	  Allt	  skólaumhverfið,	  allir	  hlutir	  og	  

efniviður	  sem	  verið	  er	  að	  vinna	  með	  þurfa	  að	  vera	  breytileg	  eftir	  aðstæðum	  og	  viðfangsefnum	  

hverju	  sinni	  (Edwards,	  Gandini	  og	  Foreman,	  1998	  bls.	  177).	  	  

Í	  Reggio	  fræðum	  er	  áhersla	  lögð	  á	  að	  umhverfið	  sé	  fallegt	  og	  aðlaðandi.	  Umhverfi	  á	  að	  bera	  

þess	  merki	  að	  fullorðinn	  aðili	  hafi	  lagt	  metnað	  sinn	  í	  að	  svo	  sé.	  Skólinn	  á	  að	  vera	  bjartur,	  bjóða	  

upp	  á	  marga	  möguleika	  og	  veita	  gleði.	  Umhverfið	  á	  að	  vera	  lýsandi	  fyrir	  sambandi	  kennara,	  

nemenda	   og	   foreldra,	   þar	   sem	   líf	   þeirra	   og	  menning	   endurspeglast	   (Edwards,	   Gandini	   og	  

Foreman,	  1998	  bls.	  177).	  Vea	  Vecchi	   sem	  hefur	   leitt	   starf	   listafólks	   í	   leikskólunum	   í	  Reggio	  

Emilia	   segist	   snemma	   hafa	   uppgötvað	   tengsl	   uppeldisstarfsins	   og	   umhverfisins	   –	   að	  

arkitektúrinn	  skiptir	  miklu.	  Hún	  bendir	  á	  að	  í	  samstarfi	  fólksins	  í	  leikskólunum	  í	  Reggio	  Emilia	  

við	  arkitekta	  hafi	  þau	  gert	  sér	  grein	  fyrir	  mikilvægi	  þátta	  eins	  og	  ljóss,	  lita,	  hljóðs	  og	  áferðar	  

fyrir	   líðan	   og	   veru	   fólks	   í	   umhverfinu,	   að	   umhverfið	   verður	   að	   vera	   lífrænt,	   notanlegt	   og	  

fagurfræði	  höfð	  þar	  að	  leiðarljósi	  (Vecchi	  2010,	  bls	  86	  –	  91).	  	  	  

Lögð	  er	  áhersla	  á	  að	  efniviðurinn	  sé	  opinn	  og	  mikið	  er	  um	  	  náttúrulegan	  efnivið	  eins	  og	  skeljar,	  

trjágreinar	  eða	  steinvölur	  sem	  síðan	  er	  t.d.	  raðað	  eftir,	  stærð,	  lit	  eða	  lögun.	  Efniviðurinn	  á	  að	  

vera	  aðlaðandi,	  aðgengilegur	  í	  hæð	  bananna	  og	  vekja	  forvitni	  hjá	  þeim.	  Algengt	  er	  að	  blóm	  og	  

jurtir	  séu	  í	  umhverfinu	  sem	  nemendur	  læra	  að	  hugsa	  um.	  Mikið	  er	  um	  endurnýtanlegan	  og	  

skapandi	  efnivið	  sem	  er	  raðað	  upp	  og	  gerður	  aðgengilegur	  í	  efnisveitu.	  (Edwards,	  Gandini	  og	  

Foreman,	  1998	  bls.	  162-‐177).	  

Í	  leikskólunum	  í	  Reggio	  Emilia	  starfa	  auk	  kennara	  og	  uppeldislegra	  leiðtoga6	  (i.	  pedagogisti),	  

listasmiðjukennari	   (i.	   atalierista)	   sem	   er	   annað	   hvort	   listamaður	   eða	   einstaklingur	   með	  

menntun	  í	  listum	  sem	  starfar	  í	  sérstökum	  listasmiðjum	  (i.	  atalier).	  Kennararnir,	  uppeldislegir	  

leiðtogar	   og	   listasmiðjukennararnir	   vinna	   svo	   í	   sameiningu	   að	   uppbyggingu	   og	   skipulagi	  

námsins.	  Listsköpun	  er	  stór	  þáttur	  í	  starfi	  Reggio	  Emilia	  og	  er	  litið	  á	  listsköpun	  sem	  leið	  til	  að	  

koma	  á	  framfæri	  hugmyndum	  barnanna,	  vera	  tungumál.	  Loris	  Malaguzzi	  taldi	  slíkar	  smiðjur	  

góðan	  vettvang	  til	  að	  skapa	  aðstæður	  fyrir	  frjálsar	  uppgötvanir.	  Hann	  taldi	  listsköpun	  vera	  leið	  

til	  að	  nálgast	  viðfangefni	  og	  þroskast	  og	  að	  best	  væri	  að	  skoða	  viðfangsefnin	  út	  frá	  sem	  flestum	  

sjónarhornum	   því	   fjölbreyttari	   því	   ríkari	   yrðu	   nemendur	   af	   þekkingu	   og	   reynslu.	   Auk	   þess	  

gæfist	  börnum	  tækifæri	  í	  listasmiðju	  að	  verða	  „meistarar“	  í	  alls	  konar	  tækni,	  svo	  sem	  að	  mála,	  

teikna	  og	  vinna	  í	  leir,	  sem	  styrkir	  sjálfstraust	  þeirra.	  Síðast	  en	  alls	  ekki	  síst	  ef	  fylgst	  er	  með	  starfi	  

barnanna	   þar	   og	   gerðar	   skráningar	   hjálpar	   það	   kennaranum	   að	   skilja	   hvernig	   börn	   læra	  

(Edwards,	  Gandini	  og	  Foreman,	  1998	  bls.	  140-‐1).	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Leikskólafræðingur/sálfræðingur	  sem	  hefur	  það	  hlutverk	  að	  vera	  uppeldisfræðilegur	  leiðtogi	  –	  vera	  sá	  sem	  leggur	  línur	  og	  
hjálpar	  kennurum	  að	  lesa	  úr	  skráningum	  –	  leiða	  þær	  áfram	  og	  svo	  framvegis.	  	  

ReMida	  	  

ReMida	  efnisveitan	  er	  einn	  angi	  Reggio	  Emilia	  nálgunarinnar.	  Fyrsta	  ReMida	  efnisveitan	  var	  

opnuð	   árið	   1996,	   hún	   var	   stofnuð	   til	   að	   auka	   tengsl	  milli	  menntastofnanna,	   samfélagsins,	  

sorphiðu	  og	   iðnaðar.	  En	  Reggio	  Emilia	  og	  nánasta	  umhverfi	  er	  kjörsvæði	  á	   Ítalíu	   fyrir	  mörg	  

smáiðnanðarfyrirtæki.	  Síðar	  hafa	  slíkar	  efnisveitur	  verið	  settar	  á	  laggirnar	  víðsvegar	  um	  heim	  

t.d.	  í	  Danmörku,	  Ástralíu,	  Noregi,	  Svíþjóð	  og	  Þýskalandi	  (ReMida,	  2013).	  Hugmyndin	  að	  baki	  

efnisveitu	  er	  sú	  að	  það	  sem	  á	  einum	  stað	  er	  talið	  rusl	  eða	  ónýtanlegir	  afgangar	  getur	  verið	  

auðlind	  fyrir	  aðra.	  Nafnið	  ReMida	  er	  mjög	  lýsandi	  fyrir	  hugmyndina	  sem	  liggur	  að	  baki	  hennar,	  

en	  nafnið	  er	  myndað	  úr	  upphafsstöfum	  borgarinnar	  Reggio	  Emilia	  og	  nafni	  Mídasar	  konungs	  

sem	  sagan	  segir	  að	  hafði	  fengið	  þá	  ósk	  sína	  uppfyllta,	  að	  allt	  sem	  hann	  snerti	  breyttist	  í	  gull	  

(Kolbrún	  Nanna	  Magnúsdóttir	  og	  Sigríður	  Alda	  Ómarsdóttir,	  2009).	  	  

Í	   ReMida	   efnisveitum	  er	   því	   fyrst	   og	   fremst	   að	   finna	   efnivið	   sem	   fellur	   til	   hjá	   fyrirtækjum,	  

verksmiðjum	  og	   stofnunum	  sem	  annars	  hefði	   endað	   sem	   rusl	   á	   ruslahaugum.	  Þetta	  eru	   til	  

dæmis	  afgangar	  af	  óseldum	  lagerum,	  afgangar	  úr	  iðnframleiðslu	  sem	  geta	  verið	  afgangar	  af	  

pappír,	  plasti,	  gleri,	  keramik,	  leðri,	  vefnaðarvöru,	  svampi	  og	  tréafskurði	  svo	  eitthvað	  sé	  nefnt.	  

Allur	   efniviður	   kemur	   til	   greina	   svo	   framarlega	   að	   hann	   sé	   hreinn	   og	   laus	   við	   eiturefni.	  

Starfsmenn	   efnisveitanna,	   sem	   oft	   eru	   sjálfboðaliðar,	   flokka	   efnin,	   t.d.	   eftir	   stærð,	   lit	   og	  

eiginleikum.	   Efninu	   er	   svo	   raðað	   þannig	   að	   það	   sé	   aðgengilegt	   og	   sýnilegt	   og	   sett	   fram	   á	  

aðlaðandi	  hátt	  þannig	  að	  þau	  kveiki	  hugmyndir	  og	  hvetji	  til	  sköpunar.	  Kennurum	  og	  öðrum	  

gefst	   færi	   á	   að	   sækja	   sér	   efnivið	   þangað	   og	   fara	   með	   hann	   í	   leikskóla,	   skóla,	   ýmsar	  

menningarmiðstöðvar	  eins	  og	  vinnustofur	  fyrir	  eldri	  borgara	  eða	  fatlaða	  (ReMida,	  2013).	  	  

Það	  má	  segja	  að	  ReMida	  sé	  menningartengt	  verkefni	  með	  það	  markmið	  að	  virkja	  samfélagið	  

og	  fá	  ólíka	  hluta	  þess	  til	  að	  vinna	  saman,	  koma	  á	  nýjum	  tengslum	  og	  samskiptum.	  Samstarfið	  

er	  í	  raun	  alþjóðlegt	  og	  nær	  tengslanet	  áhugafólks	  út	  um	  allan	  heim	  sem	  nýtir	  sér	  reynslu	  ítölsku	  

efnisveitunnar	  og	  er	  virk	  umræða	  um	  endurvinnslu	  í	  þágu	  listsköpunar	  í	  því	  samfélagi	  (ReMida,	  

2013).	  ReMida	  stuðlar	  að	  því	  að	  nýta	  úrgang	  sem	  kemur	  frá	  iðnaðarframleiðslu,	  dregur	  úr	  sóun	  

og	  þá	  um	  leið	  verndun	  auðlinda.	  Af	  þessu	  gefnu	  má	  draga	  þá	  ályktun	  að	  ReMida	  stuðli	  þannig	  

að	  aukinni	  sjálfbærni	  og	  umhverfislæsi	  allra	  þeirra	  sem	  koma	  að	  henni.	  En	  læsi	  og	  sjálfbærni	  

teljast,	   eins	   og	   áður	   segir,	   til	   grunnþátta	   íslenskrar	   menntastefnu	   sem	   kemur	   fram	   í	  

aðalnámskrá	  grunnskóla	  (2013).	  	  

Samantekt	  

Í	  umfjöllun	  minni	  hér	  á	  undan	  hef	  ég	  rætt	  um	  mikilvægi	  sköpunarkrafts	  einstaklinga,	  bæði	  fyrir	  

einstaklinginn	  sjálfan	  og	  samfélagið.	  Hvers	  vegna	  það	  er	  svo	  mikilvægt	  að	  reyna	  að	  viðhalda	  

þessum	  krafti	  sem	  virðist	  dvína	  með	  aldrinum	  og	  bent	  á	  að	  auka	  þurfi	  áhersla	  á	  skapandi	  staf	  

í	  skólum	  og	  nefnt	  að	  starf	  í	  anda	  Reggio	  Emilia	  gæti	  verið	  árangursrík	  leið	  til	  þess.	  Reynsla	  mín	  

af	  skapandi	  leikskólastarfi,	  nám	  mitt	  í	  kennslufræðum	  í	  LHÍ	  og	  sú	  vinna	  sem	  ég	  hef	  lagst	  í	  vegna	  

skrifa	  minna	  hér,	  styðja	  mig	  enn	  frekar	  í	  þessari	  skoðun	  minni.	  Ég	  hef	  rætt	  um	  mikilvægi	  þess	  

að	  börn	  fáið	  að	  vera	  virkir	  þátttakendur	  í	  eigin	  námi,	  hlutað	  sé	  á	  raddir	  barnanna,	  þau	  hvött	  til	  

að	   rannsaka,	   gera	   tilraunir	  og	   spyrja	   spurninga,	  þannig	  nái	  þau	  að	  viðhalda	   sjálfstrausti	  og	  

sköpunarkrafti.	  	  

Ennfremur	   hef	   ég	   fjallað	   um	   helstu	   þætti	   sem	   einkenna	   leikskólastarf	   Reggio	   Emilia.	  

Lýðræðislegt	   skapandi	   starf,	   hlutverk	   kennarans,	   mikilvægi	   hlustunar	   á	   barnið,	  

uppeldisfræðilegar	   skráningar,	   umhverfið	   sem	  mikilvægan	  þátt	   í	   námi	  barna	  og	  efnisveitur	  

(ReMida)	  og	  út	  frá	  því	  rætt	  um	  umhverfislæsi	  og	  sjálfbærni.	  Nú	  er	  hins	  vegar	  komið	  að	  því	  að	  

ég	  lýsi	  verklegum	  hluta	  þessa	  verkefnið.	   	  

Risaeðlur	  í	  Setbergsskóla	  –	  lýsing	  á	  verkefni	  

Verkefnið	   vann	   ég	   í	   Setbergsskóla	   Hafnarfirði	   í	   samstarfi	   við	   Helgu	   Magnúsdóttur	  

umsjónarkennara	  og	  nemendum	  í	  2.	  HM	  alls	  22	  börnum.	  Um	  síðustu	  áramót	  byrjaði	  ég	  að	  

vinna	   þar	   sem	   smíðakennari	   í	   afleysingum	  meðfram	  meistaranámi	  mínu	   í	   LHÍ.	   Kveikjan	   að	  

verkefninu	  spratt	  upp	  úr	  spjalli	  við	  Helgu	  á	  kaffistofu	  skólans	  þar	  sem	  hún	  sagði	  mér	  frá	  því	  að	  

hún	   væri	   nýlega	   byrjuð	   að	   skoða	   risaeðlur	   með	   nemendum	   sínum	   og	   að	   þau	   væru	  mjög	  

áhugasöm	  um	  viðfangsefnið.	  Mér	  fannst	  það	  ekki	  síður	  spennandi	  viðfangsefni	  og	  spurði	  hvort	  

ég	  mætti	  taka	  þátt	  í	  verkefninu	  með	  þeim.	  Hún	  tók	  strax	  mjög	  vel	  í	  það	  og	  var	  það	  upphafið	  af	  

góðu	  samstafi	  okkar.	  Alls	  urðu	  þetta	  4	  tvöfaldar	  kennslustundir	  með	  nemendum	  í	  2.	  bekk	  auk	  

þess	  sem	  við	  Helga	  funduðum	  nokkrum	  sinnum.	  

Aðferðafræði	  verkefnisins	  

Þema	  verkefnisins	  risaeðlur	  var	  þegar	  ákveðið	  áður	  en	  ég	  kom	  að	  því.	  Mér	  fannst	  það	  kostur	  

því	  ég	  vissi	  að	  viðfangsefnið	  höfðaði	  til	  barnanna	  og	  að	  þau	  hefðu	  mikinn	  áhuga	  á	  því.	  Eftir	  að	  

við	   byrjuðum	   á	   verkefninu	   spurði	   ég	   Helgu	   hvernig	   þemað	   hafði	   komið	   til.	   Kom	   í	   ljós	   að	  

hugmyndin	  að	  því	  var	  hennar,	  hún	  hafði	  áður	  unnið	  út	  frá	  sama	  þema	  og	  tekist	  vel	  til.	  Valið	  

var	   sem	   sagt	   ekki	   lýðræðislegt	   en	   ákjósanlegra	   hefði	   verið	   ef	   börnin	   hefðu	   sjálf	   fengið	  

hugmyndina	  að	  því.	  En	  viðfangsefni	  geta	  orðið	  til	  í	  samvinnu	  kennara	  og	  barna	  og	  þarf	  að	  taka	  

mið	  af	  þroska	  einstaklinga	  sem	  taka	  þátt	  í	  því	  (Edwards,	  Gandini	  og	  Foreman,	  1998	  bls.	  27-‐28).	  

Ljóst	  er	  að	  Helga	  valdi	  viðfangsefni	  sem	  hún	  taldi	  henta	  hópnum	  sínum	  og	  tók	  tillit	  til	  þroska	  

þeirra	  og	  viðbragða	  við	  vali	  á	  þema.	  Ef	  þeim	  hefði	   litist	   illa	  á	  það	  hefði	  það	  ekki	  orðið	  fyrir	  

valinu.	  Áður	  en	  ég	  ákvað	  að	  vinna	  þetta	  verkefni	  hafði	  ég	  verið	  hugsi	  yfir	  því	  hvernig	  ég	  ætti	  

að	  koma	  inn	  í	  hóp	  barna	  sem	  ég	  þekkir	  ekki	  og	  finna	  með	  þeim	  þema	  til	  að	  vinna	  út	  frá.	  Slíkt	  

krefst	  þess	  að	  nemendur	  þekki	  kennarann	  vel	  og	  öfugt.	  Það	  var	  í	  raun	  mikið	  betri	  lausn	  fyrir	  

mig	  að	  koma	  inn	  í	  verkefni	  sem	  þegar	  var	  komið	  í	  gang	  og	  bæta	  við	  það.	  	  

Áður	  en	  ég	  kom	  að	  verkefninu	  var	  foreldrum	  tilkynnt	  að	  það	  væri	  að	  koma	  nemi	  að	  vinna	  með	  

börnunum	  þeirra.	  Ég	  sendi	  upplýsingar	  um	  mig	  og	  verkefnið	  á	  Helgu	  umsjónarkennara	  sem	  

hún	  sendi	  á	  alla	  foreldra	  með	  ósk	  um	  athugasemdir	  ef	  einhverjar	  væru.	  Þannig	  voru	  foreldrar	  

upplýstir	  og	  um	  leið	  fengið	  upplýst	  samþykki	  hjá	  þeim	  fyrir	  verkefninu.	  Á	  meðan	  á	  verkefninu	  

stóð	  voru	  settar	  myndir	  og	  myndbönd	  inn	  á	  Facebook	  síðu	  árgangsins	  og	  þannig	  gátu	  foreldrar	  

fylgst	  með	  framvindu	  verkefnisins.	  Síðan	  er	  læst	  til	  að	  tryggja	  að	  ekki	  aðrir	  en	  þeir	  sem	  eiga	  

börn	  í	  bekknum	  hafi	  aðgang	  að	  því	  sem	  þar	  er.	  Frá	  Helgu	  fékk	  ég	  þær	  upplýsingar	  að	  foreldrar	  

voru	  ánægðir	  með	  verkefnið	  og	  fannst	  gaman	  að	  fá	  að	  fylgjast	  með	  því	  á	  síðu	  bekkjarins.	  Hún	  

virkaði	  því	  eins	  og	  gluggi	  inn	  í	  skólastarfið	  og	  líkleg	  til	  að	  hafa	  skapað	  samræður	  milli	  barna	  og	  

foreldra.	  Til	  að	  koma	  í	  veg	  að	  börnin	  væru	  sett	  í	  siðferðislega	  klemmu	  lagði	  ég	  áhersla	  á	  að	  

vinna	  verkefnið	  á	  þann	  hátt	  að	  börnin	  væru	  ekki	  sett	  í	  óþægilega	  stöðu	  eða	  aðstæður	  sem	  t.d.	  

fullorðnir	  myndu	  ekki	  vilja	  vera	  í	  eða	  láta	  mynda	  sig	  við.	  Auk	  þess	  sem	  engir	  nemendur	  eru	  

nafngreindir.	  

Við	  skipulagningu	  verkefnisins	  voru	  hafðar	  í	  huga	  aðferðir	  starfs	  í	  anda	  Reggio	  Emilia.	  Unnið	  

var	   á	   fjölbreyttan	   hátt	   út	   frá	   þemanu	   risaeðlur.	   Þrátt	   fyrir	   að	   val	   á	   þema	   hafi	   ekki	   verið	  

lýðræðislega	  valið,	  þá	  fengu	  nemendur	  að	  taka	  þátt	  í	  að	  leiða	  verkefnið	  áfram,	  hlustað	  var	  á	  

raddir	  þeirra	  t.d.	  um	  hvað	  þau	  vildu	  helst	   fræðast.	  Reynt	  var	  að	  skapa	  aðstæður	  þannig	  að	  

börnin	   gætu	   kynnst	   viðfangsefninu	   út	   frá	   ólíkum	   sjónarhornum	  og	   við	   ólíkastar	   aðstæður.	  

Skráning	   fór	   fram	  á	   ferlinu,	   teknar	   voru	   ljósmyndir	   og	  myndbönd	   á	   Ipad.	  Úr	   því	   var	   unnin	  

skráning	   sem	   strax	   var	   sett	   inn	   á	   Facebook	   síðu	   árgangsins.	   Ætlunin	   var	   að	   vinna	   meiri	  

skráningavinnu	  í	  tengslum	  við	  verkefnið,	  en	  tíminn	  var	  naumur	  og	  gekk	  það	  ekki	  eins	  og	  ég	  

hefði	  helst	  viljað.	  Það	  kom	  í	  ljós	  að	  í	  raunverulegum	  aðstæðum	  getur	  reynst	  erfitt	  að	  skrá	  ferli	  

um	  leið	  og	  unnið	  er	  að	  verkefni	  með	  börnunum.	  	  

Dagbók	  verkefnis	  	  

Til	  að	  gera	  grein	   fyrir	  verkefninu	  valdi	  ég	  að	  halda	  dagbók	  þar	  sem	  fjallað	  er	  um	  framgang	  

verkefnisins	  og	  eigin	   ígrundun.	  Ég	  tók	  upp	  myndbönd	  af	  vinnu	  barnanna	  og	  náði	  þannig	  að	  

fanga	  umræður	  og	  ígrundun	  þeirra	  en	  auk	  þess	  tók	  ég	  fjölda	  ljósmynda	  allt	  ferlið.	  Hver	  dagur	  

í	  dagbókinni	  byrjar	  á	  að	  lýsa	  verkefni	  dagsins,	  undirbúningi,	  framkvæmd	  og	  að	  lokum	  er	  fjallað	  

um	   viðbrögð	   barnanna	   og	   eigin	   ígrundun.	   Með	   textanum	   hér	   á	   eftir	   fylgja	   ljósmyndir	   til	  

útskýringar	  þar	  sem	  það	  á	  við.	  	  

Dagur	  1	  (19.	  febrúar	  2016)	  

Verkefni	  dagsins	  var	  að	  hitta	  nemendur	  í	  2.	  HM	  og	  kanna	  aðstæður	  í	  skólastofunni.	  Mig	  langaði	  

að	  hitta	  börnin	  og	  heyra	  hvað	  þau	  vissu	  um	  risaeðlur	  og	  fá	  að	  kynnast	  þeim	  aðeins.	  Ég	  hafði	  

reyndar	  kennt	  nokkrum	  þeirra	  smíði	  og	  þau	  þekktu	  mig	  því	  þaðan.	  Þau	  voru	  svolítið	  hissa	  að	  

sjá	  „smíðakennarann“	  í	  öðru	  hlutverki	  en	  tóku	  mér	  mjög	  vel.	  Við	  hittumst	  í	  skólastofunni	  þeirra	  

á	  föstudegi	  milli	  11:50	  –	  13:10.	  

Undirbúningur:	  Ég	  fékk	  lánaðar	  margar	  bækur	  um	  risaeðlur	  bæði	  af	  bókasafni	  og	  frá	  vinum	  og	  

ættingjum.	  Ég	  reyndi	  að	  lesa	  mér	  aðeins	  til	  um	  risaeðlur	  til	  að	  vita	  eitthvað	  um	  þær	  svo	  að	  ég	  

gæti	  verið	  með	  í	  umræðum	  um	  risaeðlur.	  

Framkvæmd:	  Í	  fyrsta	  tíma	  mætti	  ég	  með	  fullan	  poka	  af	  bókum	  um	  risaeðlur.	  Ég	  byrjaði	  á	  því	  

að	  spjalla	  við	  börnin	  og	  heyra	  frá	  þeim	  hvað	  þau	  vissu	  um	  risaeðlur.	  Það	  var	  greinilegt	  að	  þau	  

vissu	  margt	  og	  mikið	  um	  þær	  og	  voru	  mjög	  áhugasöm	  um	  að	  fræðast	  enn	  frekar	  um	  þær.	  Með	  

nemendum	  gerði	  ég	  hugarkot	  (sjá	  mynd	  2),	  sem	  felst	   í	  því	  að	  ég	  skrifaði	  niður	  allt	  sem	  þau	  

vissu	  eða	  öllu	  heldur	  mundu	  eftir	  um	  risaeðlur,	  sem	  var	  heilmikið.	  Börnin	  þekktu	  gerðir,	  stærð,	  

magn	  fæðu,	  tengsl	  við	  fugla,	  hvernig	  þær	  dóu	  út	  og	  svo	  frv.	  	  

	  

	  

	  

Eftir	  gerð	  hugarkortsins	  dreifði	  ég	  bókunum	  sem	  ég	  hafði	  komið	  með	  til	  nemenda	  og	  fengu	  

þau	  góðan	  tíma	  til	  að	  skoða	  þær.	  Ég	  var	  með	  margar	  og	  skemmtilegar	  bækur	  og	  fannst	  þeim	  

greinilega	  mjög	  gaman	  að	  blaða	  í	  þeim.	  Auk	  þess	  var	  í	  boði	  að	  skoða	  efni	  á	  netinu	  um	  risaeðlur	  

sem	  Helga	  umsjónarkennarinn	  hafði	  undirbúið.	  Hún	  hafði	  fundið	  síðu	  með	  ýmsum	  hlekkjum	  

Mynd	  2.	  Hugarkort	  unnið	  með	  börnunum.	  Allt	  sem	  þeim	  datt	  í	  hug	  í	  sambandi	  við	  risaeðlur.	  

sem	  allir	  innihéldu	  efni	  sem	  tengdist	  

risaeðlum	   og	   gátu	   þau	   skoðað	   það	  

að	  vild.	  Börnin	  höfðu	  mikið	  úthald	  í	  

að	  rýna	  í	  bækurnar	  sem	  þau	  skiptust	  

á	   að	   skoða	   (sjá	   mynd	   3).	   Það	   var	  

virkilega	  gaman	  að	  ganga	  á	  milli	  og	  

heyra	  þau	  spjalla	  saman	  um	  hinar	  og	  

þessar	   risaeðlur	   og	   komu	   margar	  

skemmtilegar	   spurningar	   og	  

fróðleikur	   um	   þær	   frá	   nemendum.	  

Þau	   vissu	   greinilega	   margt	   um	  

risaeðlur.	   Eins	   og	   að	   til	   voru	  

risaeðlur	   sem	   gátu	   flogið	   og	   aðrar	  

sem	  syntu	  í	  sjónum.	  Þau	  vissu	  að	  það	  

var	   mjög	   mikill	   stærðarmunur	   á	  

þeim,	  að	  þær	  minnstu	  hefðu	  getað	  passað	  í	  lófa	  manneskju	  en	  líka	  að	  aðrar	  hefðu	  verið	  mjög	  

stórar.	   Eftir	   að	   börnin	   voru	   búin	   að	   skoða	   bækurnar	   komum	   við	   aftur	   að	   hugarkortinu	   og	  

bættum	  við	  nokkrum	  atriðum.	  	  

Eftir	  þessa	  vinnu	  voru	  tvær	  spurningar	  barnanna	  sem	  stóðu	  upp	  úr	  og	  þau	  voru	  forvitin	  að	  fá	  

svör	   við.	   Fyrri	   spurning	   var:	   „Hvernig	   varð	   fyrsta	   risaeðlan	   til?“	   Sú	   seinni	   var	   „Hvað	   voru	  

risaeðlur	  í	  raun	  stórar?“	  Það	  var	  ljóst	  að	  mörg	  börn	  voru	  ekki	  alveg	  að	  átta	  sig	  á	  stærðum	  og	  

hlutföllum.	  Þau	  sögðu	  t.d.	  að	  risaeðlurnar	  hefðu	  verið	  stærri	  en	  skólinn	  og	  annar	  talaði	  um	  að	  

þær	  hefðu	  verið	  4	  km	  að	  lengd.	  Tímanum	  lauk	  svo	  á	  því	  að	  börnin	  fengu	  blöð,	  blýanta	  og	  tréliti	  

til	  að	  teikna	  myndir	  af	  risaeðlum	  (sjá	  mynd	  4).	  	  

	  

	  

	  

Mynd	  3.	  Börn	  að	  skoða	  bækur	  um	  risaeðlur.	  

Eigin	  ígrundun	  og	  mat	  	  

Nemendur	  voru	  mjög	  áhugasamir	  

um	  verkefnið	  og	  greinilegt	  að	  þau	  

voru	   þegar	   búin	   að	   fræðast	  

heilmikið	  um	  risaeðlur.	  Bækurnar	  

um	   risaeðlurnar	   vöktu	   mikla	  

lukku,	   sérstaklega	  þær	   sem	  voru	  

með	   allskonar	   þrívíðum	   og	  

uppsprettanlegum	   myndum	   (sjá	  

mynd	   5).	   Það	   var	   sérstaklega	  

gaman	   að	   sjá	   nemanda	   sem	   er	  

nýfluttur	   til	   Íslands	   frá	  

Filippseyjum	   og	   talar	   enga	  

íslensku	   taka	   virkan	   þátt.	  

Bækurnar	   og	   myndirnar	   í	   þeim	  

	  

	  

	  

	  

	  

	  

	  

	  

	  

	  

	  

	   Mynd	  5.	  Nemendur	  nota	  eitt	  af	  sínum	  hundrað	  málum,	  annað	  en	  
talaða	  íslensku.	  

	  

	  

	  

	  

	  

	  

	  

	  

	  

	  

	  

	  

	  

	  Mynd	  4.	  Teiknng	  eftir	  nemenda	  úr	  2.	  HM.	  

gerðu	   efnið	   svo	   aðgengilegt	   fyrir	   hann.	   Þarna	   fékk	   hann	   tækifæri	   á	   að	   nota	   eitt	   af	   sínum	  

tungumálum,	  sem	  var	  hvorki	  íslenska	  né	  móðurmál	  hans.	  Í	  hefðbundnari	  kennslu	  hefði	  hann	  

líklega	  ekki	  náð	  að	  fylgja	  viðfangsefninu	  eins	  vel.	  

Í	   þessum	   tíma	   var	   aðal	   áherslan	   hjá	  mér	   að	   hitta	   hópinn	   og	   heyra	   hvar	   þau	   stæðu	   út	   frá	  

þemanu	   og	   heyra	   hvað	   þau	   höfðu	   áhuga	   á	   að	   vita	   meira	   um	   risaeðlur.	   Einnig	   að	   kanna	  

aðstæður	  í	  skólastofunni	  til	  að	  átta	  mig	  á	  því	  hvað	  væri	  hægt	  að	  gera	  í	  framhaldinu	  þar	  inni.	  

Kennslustofan	  er	  frekar	  lítil,	  en	  ágætlega	  útbúin,	  tölva	  og	  skjávarpi	  er	  í	  stofunni.	  Nemendur	  

sitja	  við	  frekar	  há	  borð	  og	  eru	  stólarnir	  háir,	  sem	  býður	  upp	  á	  möguleika	  að	  vinna	  bæði	  sitjandi	  

og	  standandi	  við	  borðin.	  Í	  þetta	  fyrsta	  sinn	  sem	  ég	  hitti	  hópinn	  var	  það	  í	  lok	  dags	  á	  föstudegi.	  

Þau	  voru	  því	  svolítið	  þreytt	  eftir	  vikuna,	  sérstaklega	  í	  lok	  tímans.	  En	  í	  heildina	  voru	  þau	  mjög	  

áhugasöm	   og	   flestum	   fannst	   verkefnið	   skemmtilegt,	   þau	   höfðu	   orð	   á	   því	   við	  mig	   og	   voru	  

spennt	  að	  halda	  áfram.	  	  

Eftir	  tíman	  ákváðum	  við	  Helga	  að	  vinna	  áfram	  með	  tvær	  spurningar	  sem	  brunnu	  hvað	  heitast	  

á	  börnunum	  „Hvernig	  varð	  fyrsta	  risaeðlan	  til?“	  og	  hin	  spurningin	  var	  „Hvað	  voru	  risaeðlurnar	  

í	  raun	  stórar?“	  Helga	  tók	  að	  sér	  að	  sér	  fyrri	  spurninguna	  og	  ég	  þá	  seinni.	  

Dagur	  2	  (11.	  mars	  2016)	  

Verkefni	  dagsins	  var	  að	  svara	  spurningunni	  „Hvað	  voru	  risaeðlurnar	  í	  raun	  stórar?“	  Að	  sjá	  það	  

svart	  á	  hvítu	  hversu	  stórar	  nokkrar	  risaeðlur	  voru	  í	  raun	  og	  veru,	  þannig	  að	  börnin	  gætu	  betur	  

gert	  sér	  grein	  fyrir	  stærð	  þeirra	  í	  samanburði	  við	  sig	  sjálf	  og	  umhverfið	  sitt.	  Ég	  hafði	  hugsað	  

mér	  að	  vinna	  verkefnið	  annað	  hvort	  úti,	  ef	  veðrið	  yrði	  gott	  eða	   inni,	  á	  ganginum	  fyrir	  utan	  

skólastofu	  nemendanna.	  Veðrið	  var	  ekki	  sérlega	  gott	  því	  varð	  úr	  að	  við	  unnum	  verkefnið	  inni.	  

Undirbúningur:	  Fyrir	  tíman	  útbjó	  ég	  eins	  metra	  mælistöng	  til	  að	  auðvelda	  mælingu	  á	  stærð	  

risaeðlanna.	  Ég	  fann	  til	  rúllur	  af	  eldhúspappír,	  límband	  og	  miða	  með	  útprentuðu	  nafni	  og	  lengd	  

(frá	  trýni	  aftur	  á	  halabrodd)	  nokkurra	  risaeðla,	  en	  það	  voru	  risaeðlur	  sem	  þau	  höfðu	  verið	  hvað	  

mest	  að	  skoða	  með	  Helgu.	  Einnig	  var	  ég	  búin	  að	  prenta	  fótspor	  risaeðlu	  á	  glæru	  til	  að	  varpa	  

upp	  á	  vegg.	  Þannig	  er	  hægt	  að	  fá	  fótspor	  í	  fulla	  stærð	  á	  vegginn,	  hægt	  að	  teikna	  eftir	  línunum	  

á	  blað	  og	  þannig	  fá	  spor	  í	  raunstærð.	  	  

Framkvæmd:	   Við	   notuðum	   eldhúspappír	   til	   að	   gera	   lengd	   nokkurra	   risaeðla	   sýnilega	   (sjá	  

myndir	   6-‐8).	   Í	   sameiningu	   lögðum	   við	   ræmur	   af	   eldhúspappír	   á	   gólfið	   fyrir	   utan	  

kennslustofuna.	  Byrjað	  var	  á	  að	  líma	  blað	  með	  nafni	  og	  lengd	  risaeðlu	  á	  gólfið.	  Við	  blaðið	  var	  

síðan	  límdur	  niður	  endi	  eldhúsrúllunnar	  og	  hjálpuðust	  börnin	  að	  við	  að	  rúlla	  pappírnum	  út,	  á	  

meðan	   önnur	   mældu	   lengd	   hennar	   með	   mælistikunni.	   Verkefnið	   krafðist	   samvinnu	   allra	  

nemenda.	  Þegar	  fullri	   lengd	  var	  náð	  var	  pappírinn	  rifinn	  á	  réttum	  stað	  og	  límdur	  við	  gólfið.	  

Þegar	  lengd	  allra	  risaeðlanna	  var	  orðin	  ljós	  kom	  upp	  sú	  hugmynd	  að	  börnin	  legðust	  á	  gólfið,	  

hvert	  í	  framhaldi	  af	  öðru	  í	  beina	  lengju	  og	  þannig	  sjá	  út	  hversu	  mörg	  börn	  þurfti	  til	  að	  ná	  lengd	  

Mynd	  6-‐8.	  Raunstærð	  risaeðla	  gerð	  sýnileg.	  

einnar	  risaeðlu,	   (sjá	  mynd	  9)	  nánar	  tiltekið	  

Grameðlu	   sem	   var	   15	   metrar	   að	   lengd.	  

Hugmyndin	  kviknaði	  hjá	  nemendum	  eftir	  að	  

þau	  höfðu	  verið	  að	  skoða	  stórt	  samanbrotið	  

blað	   með	   mynd	   af	   kjálka	   úr	   risaeðlu	   í	  

raunstærð	  sem	  fylgdi	  með	  einni	  bókinni	  um	  

risaeðlur.	  Einn	  nemandi	  lagðist	  við	  hliðina	  á	  

honum	  til	  að	  átta	  sig	  betur	  á	  stærðinni	  (sjá	  

mynd	  10).	  

	  

	  	  

	  

	  

	  

	  

	  

	  

Mynd	  6.	  Börn	  nota	  sig	  sjálf	  sem	  mælistiku.	  

	  

Mynd	  10.	  Nemendur	  máta	  stærð	  sína	  við	  kjálka	  í	  raunstærð	  úr	  risaeðlu.	  

Eigin	  ígrundun	  og	  mat	  	  

Þegar	  ég	  mætti	  til	  að	  hitta	  bekkinn	  kom	  í	  ljós	  að	  Helga,	  umsjónarkennari	  bekksins,	  var	  veik.	  En	  

ég	  gerði	   ráð	   fyrir	  að	  vinna	  með	  henni	  að	  verkefni	  dagsins.	   Í	   stað	  hennar	  bauðst	  mér	  að	   fá	  

aðstoð	  stuðningsfulltrúa	  sem	  starfar	  í	  skólanum.	  Ég	  ákvað	  að	  halda	  mínu	  striki	  og	  demba	  mér	  

í	  verkefnið	  þátt	  fyrir	  að	  Helgu	  vantaði.	  Ég	  hefði	  getað	  hætt	  við	  eða	  frestað	  verkefninu	  en	  vildi	  

halda	  áfram	  þó	  svo	  að	  ég	  sæi	  fram	  á	  að	  komast	  e.t.v.	  ekki	  yfir	  allt	  það	  sem	  ég	  ætlaði	  mér	  að	  

gera	  í	  tímanum.	  Nemendur	  voru	  sérstaklega	  fjörugir	  í	  dag,	  sem	  skýrist	  e.t.v.	  af	  því	  að	  við	  vorum	  

að	  vinna	  í	  lok	  dags	  á	  föstudegi,	  kennarinn	  þeirra	  farinn	  veikur	  heim	  en	  auk	  þess	  var	  veisla	  hjá	  

þeim,	   svokölluð	   „geislaveisla“	   sem	   er	   hluti	   af	   umbunarkerfi	   í	   skólanum.	   Nemendurnir	   í	  

bekknum	  safna	  geislum,	  litlum	  miðum	  sem	  þau	  fá	  þegar	  þau	  hafa	  staðið	  sig	  einstaklega	  vel	  í	  

tímum.	  Þegar	  bekkurinn	  hefur	  safnað	  100	  miðum	  fá	  þau	  að	  halda	  veislu	  og	  koma	  með	  frjálst	  

nesti.	  	  

Verkefnið	  gekk	  vel	  þrátt	  fyrir	  að	  börnin	  væru	  svolítið	  fjörug.	  Það	  var	  greinilegt	  að	  börnunum	  

þótti	  verkefnið	  bæði	  mjög	  spennandi	  og	  skemmtilegt	  og	  ég	  tel	  að	  þau	  hafi	  einnig	  lært	  heilmikið	  

af	   því.	   Sem	   dæmi	   fékk	   ég	   að	   heyra	   frá	   nemendum	   athugasemdir	   eins	   og	   “þetta	   er	  

skemmtilegt”	  og	  “þú	  ert	  örugglega	  góður	  kennari”.	  Ég	  tel	  það	  vera	  til	  vitnis	  um	  að	  verkefnið	  

hafi	  vakið	  áhuga	  þeirra	  og	  ánægju.	  Eftir	  vinnuna	  fram	  á	  gangi	  ætlaði	  ég	  mér	  að	  færa	  mig	  inn	  í	  

skólastofuna	  og	  bjóða	  nemendum	  að	  teikna	  upp	  risaeðlufótsporið	  með	  hjálp	  myndvarpa	  og	  

stimpla	  fótspor	  sín	  inn	  í	  það,	  til	  viðmiðunnar.	  En	  ég	  varð	  að	  hætta	  við	  það,	  því	  ég	  var	  þá	  orðin	  

ein	  með	  allan	  hópinn	  (22	  börn),	  þar	  sem	  stuðningsfulltrúinn	  var	  farinn	  í	  önnur	  störf.	  Þau	  fengu	  

því	   að	  halda	  áfram	  með	  veisluna	   sína	  og	  horfa	  á	  mynd	   (þátt	  úr	   sjónvarpsseríunni	   „Fólkið	   í	  

blokkinni“)	  og	  klára	  sparinestið	  sitt.	  	  

Dagur	  3	  (18.	  mars	  2016)	  	  	  	  	  

Á	  dagskrá	  var	  „ævintýrasmiðja“	  sem	  fólkst	  í	  því	  að	  vinna	  með	  ýmsan	  og	  ólíkan	  efnivið	  út	  frá	  

þemanu	  risaeðlur	  á	  fjölbreyttan	  hátt	  og	  út	  frá	  ólíkum	  sjónarhornum.	  Ævintýrasmiðjunni	  var	  

fundinn	  staður	  í	  kennslustofu	  bekkjarins	  og	  komum	  við	  Helga	  öllu	  fyrir	  á	  sínum	  stað	  á	  meðan	  

börnin	  voru	  í	  leikfimi.	  Smiðjan	  fór	  fram	  á	  föstudegi	  eins	  og	  áður	  á	  sama	  tíma	  kl.	  11:50	  –	  13:10.	  	  

Stöðvar	  í	  ævintýrasmiðjunni:	  

•   Olíuleir	  og	  grillpinnar.	  Myndir	  af	  einföldum	  risaeðluformum	  á	  borðinu	  sem	  kveikja.	  

•   Myndvarpi,	  með	  ýmsum	  endurnýtanlegum	  efnivið.	  

•   Snakk	  sem	  hægt	  er	  byggja	  úr.	  Ef	  því	  er	  dýft	  ofan	  í	  vatn	  er	  hægt	  að	  festa	  bitana	  saman	  
og	  byggja	  þannig	  úr	  þeim.	  Myndir	  af	  risaeðlum	  eða	  risaeðlubækur	  hafðar	  nálægt	  sem	  
kveikjur.	  

•   Fallegir	  steinar	  sem	  hægt	  er	  mynda	  ýmis	  form	  úr.	  Myndir	  af	  risaeðlusporum	  við	  hliðina	  
á	  sem	  kveikjur.	  

•   Risaeðlur	  í	  sandi.	  	  

•   Risaeðlu	  steingervingar.	  Börnin	  geta	  skafið	  og	  kroppað	  úr	  gifsi	  risaeðlubein.	  Þau	  eru	  í	  
raun	  að	  vinna	  eins	  og	  við	  fornleifauppgröft.	  	  

•   Blöð	  þar	  sem	  límdur	  hefur	  verið	  á	  smá	  hluti	  af	  risaeðlu,	  þau	  geta	  svo	  kárað	  myndina	  
(þessi	  smá	  bútur	  af	  risaeðlu	  á	  að	  vera	  kveikja	  að	  því	  hvernig	  risaeðlan	  gæti	  litið	  út).	  	  

	  
Undirbúningur:	  Fyrir	  verkefni	  dagsins	  var	  ég	  búin	  að	  finna	  til	  allan	  efnivið	  sem	  ég	  þurfti	  fyrir	  

stöðvarnar.	  Olíuleir	  og	  myndvarpi	  voru	  til	  staðar	  í	  kennslustofunni,	  en	  annað	  fékk	  ég	  lánað,	  

safnaði,	   keypti	   eða	   koma	   með	   að	   heiman.	   Það	   voru	   t.d.	   grillpinnar,	   smásteinar,	   sandur,	  

ýmslelgt	  endurnýtanlegt	  efni;	  nammibréf,	  skrúfur,	  skinnnur,	  pappírsafgangar,	  litlar	  leikfanga	  

risaeðlur	  og	  margt	  fleira.	  Ég	  keypti	   í	  Pólsku	  búðinni	  mjög	  ódýrt	  snakk	  (sjá	  mynd	  11)	  sem	  ég	  

hafði	  frétt	  að	  væri	  hægt	  að	  byggja	  úr	  með	  því	  að	  bleyta	  það	  aðeins	  og	  setja	  svo	  saman.	  Einnig	  

keypti	  ég	  í	  Tiger	  litla	  „risaeðlu	  steingervinga“,	  þ.e.	  lítil	  plast	  beinagrind	  af	  risaeðlu	  inn	  í	  gifsi,	  

með	  því	  fylgir	  lítið	  prik	  og	  bursti	  til	  að	  kroppa	  beinagrindina	  út	  úr	  gifsinu	  (sjá	  mynd	  12).	  	  

	  

	  

	  

Mynd	  7.	  Snakk	  notað	  sem	  byggingarefni.	   	   	  	  	  	  	  	  	  	  	  	  	  	  	  	  	  	  

	  

Mynd	  12.	  Risaeðlu	  „steingervingur“	  

Framkvæmd:	  Þegar	  börnin	  mættu	  vorum	  við	  Helga	  búnar	  að	  gera	  allar	  stöðvarnar	  tilbúnar.	  

Kennslustofunni	  læstum	  við	  og	  lokuðum	  á	  meðan	  við	  komum	  öllu	  fyrir	  því	  að	  okkur	  langaði	  að	  

koma	  nemendum	  skemmtilega	  á	  óvart	  í	  því	  skyni	  að	  gera	  þau	  forvitin	  og	  ennþá	  frekar	  tilbúin	  

að	  rannsaka	  viðfangsefnið	  út	  frá	  ólíkum	  sjónarhornum.	  Þegar	  börnin	  mættu	  voru	  þau	  mjög	  

hissa	  enda	  höfðu	  þau	  ekki	  átt	  von	  á	  þessum	  breytingum	  á	  stofunni	  sinni.	  Þau	  byrjuðu	  á	  að	  

skoða	  það	  sem	  var	  í	  boði	  og	  dreifðust	  svo	  í	  vinnu	  á	  stöðvunum.	  	  

Eigin	  ígrundun	  og	  mat	  	  

Það	  náðist	  að	  koma	  börnunum	  skemmtilega	  á	  óvart	  og	  þeim	  fannst	  mjög	  spennandi	  að	  koma	  

inn	  í	  stofuna	  og	  sjá	  hvað	  þar	  var	  að	  finna.	  Þau	  voru	  ein	  stór	  augu	  og	  það	  heyrðist	  í	  mörgum	  

undrunarhljóð	  eins	  og	  	  „Vá!“	  	  

Til	  að	  byrja	  með	  var	  snakkstöðin	  lang	  vinsælust	  og	  þau	  vildu	  öll	  að	  smakka	  á	  snakkinu.	  Það	  var	  

greinilega	   ekki	  mjög	   bragðgott	   því	   þau	   hættu	  

því	  fljótlega	  og	  sú	  stöð	  varð	  á	  endanum	  sú	  sem	  

vakti	   minnstan	   áhuga,	   enda	   gekk	   svolítið	  

erfiðlega	   að	   byggja	   úr	   snakkinu.	   Stöðin	   með	  

leirnum	  stóð	  algerlega	  fyrir	  sínu.	  Það	  var	  alltaf	  

fullt	  þar	  og	  mikið	  að	  gerast.	  Bæði	  gerðu	  börnin	  

risaeðlur	  og	  líka	  margt	  annað	  sem	  tengist	  þeim	  

eins	  og	  mat	  fyrir	  risaeðlur	  sem	  þróaðist	  svo	  út	  í	  

skemmtilegan	  leik.	  Sumir	  nemendur	  breyttust	  í	  

risaeðlur	   á	   meðan	   aðrir	   voru	   í	   óða	   önn	   að	  

matreiða	  ofan	  í	  risaeðlurnar	  (sjá	  mynd	  14).	  Eitt	  

sérstaklega	   skemmtilegt	   atvik	   átti	   sér	   stað	   á	  

leirstöðinni.	  Nemandi	  sem	  ég	  hef	  minnst	  á	  áður	  

og	  talar	  ekki	  íslensku	  né	  skilur	  hana	  blómstraði	  

þar	   (sjá	  mynd	  15).	  Hann	  bjó	  til	   tvær	  risaeðlur,	  

eldfjall	  og	  tré.	  Það	  kom	  í	  ljós	  að	  hann	  vissi	  vel	  út	  

á	   hvað	   verkefnið	   gekk,	   hann	   sýndi	   það	  

sannarlega	  og	  það	  má	  segja	  að	  hann	  hafi	  skarað	  fram	  úr	  öðrum	  nemendum	  á	  leirstöðinni.	  

	  

	  

	  

Mynd	  13.	  „Risaeðlu“	  gefið	  að	  borða.	  

	  Mynd	  14.	  Risaeðlur,	  eldfjall	  og	  tré.	  

Myndvarpinn	  og	  endurnýtanlegi	  efniviðurinn	  vakti	  einnig	  mikinn	  áhuga	  nemenda	  og	  spannst	  

þar	  einnig	  skemmtilegur	  leikur.	  Það	  er	  tilvalið	  að	  nota	  slíkan	  efnivið	  og	  ætti	  að	  gera	  sem	  mest	  

af,	   til	   að	   vekja	   nemendum	   til	   umhugsunar	   um	   endurnýtingu	   og	   hjálpa	   þeim	   að	   sjá	   nýja	  

möguleika	  í	  verðlausu	  efni.	  Mikið	  fellur	  til	  að	  „drasli	  og	  rusli“	  á	  heimilum	  og	  er	  því	  tilvalið	  að	  

nýta	  það	  í	  vinnu	  með	  börnum.	  Eins	  og	  minnst	  var	  á	  í	  kaflanum	  um	  ReMidu	  þá	  getur	  það	  sem	  

telst	  rusl	  í	  augum	  sumra	  verið	  gull	  í	  augum	  annarra.	  T.d.	  sælgætisbréf,	  skífur	  úr	  gírum	  reiðhjóls,	  

notað	  pakkaskraut,	  blúnduafgangar	  svo	  eitthvað	  sé	  nefnt	  (sjá	  myndir	  15	  og	  16).	  

	  

Það	  að	  fá	  að	  kroppa	  og	  leita	  að	  risaeðlubeinum	  í	  gifsinu,	  að	  líkja	  eftir	  starfi	  fornleifafræðings	  

þótti	   þeim	   einnig	   mjög	   skemmtilegt.	   Helga	  

umsjónarkennari	   hafði	   orð	   á	   því	   að	   þar	   hafi	  

nemendur	   sem	   oft	   fer	   mikið	   fyrir,	   náð	   að	  

gleyma	   sér	   í	   fínvinnu.	   Spennan	   og	  

eftirvæntingin	  eftir	  því	  að	  sjá	  hvað	  leyndist	  inni	  

í	  gifsinu	  var	  svo	  mikil	  að	  þeir	  gleymdi	  sér	  alveg	  

(sjá	  mynd	  12).	  Það	  sama	  má	  segja	  um	  stöðina	  

með	   smásteinunum.	   Nemendur	   gleymdu	   sér	  

einnig	   í	   vinnu	   við	   að	   raða	   smásteinunum	  upp	  

(sjá	  mynd	  17).	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	   	   	  	  	  	  	  

	  

Mynd	  15.	  Vörpun	  af	  myndvarpa	  á	  vegg.	  	  	  	   Mynd	  16.	  Ýmislegt	  endurnýtanlegt	  efni	  á	  myndvarpa.	  

Mynd	  17.	  Risaeðluspor	  mótuð	  með	  smásteinum.	  

Dagur	  4	  (	  4.	  apríl	  2016)	  	  	  	  	  

Verkefni	  dagsins	  var	  að	  búa	  til	  risaeðlur	  úr	  jarðleir	  sem	  mun	  verða	  brenndur	  í	  brennsluofni.	  

Þetta	  var	  síðasti	  dagur	  verkefnisins	  og	  þá	  um	  leið	  endapunktur	  á	  verkefninu.	  Í	  þetta	  sinn	  hitti	  

ég	  nemendahópinn	  ásamt	  Helgu	  á	  mánudegi	  kl	  11:50	  –	  13:10.	  Börin	  voru	  vel	  stemmd,	  nýkomin	  

inn	  úr	  frímínútum	  í	  góðu	  veðri.	  

Undirbúningur:	  Samið	  var	  við	  myndlistarkennara	  sem	  starfar	  í	  Setbergsskóla	  um	  að	  fá	  að	  nota	  

afgangs	  leir	  sem	  til	  var	  í	  myndlistarstofunni.	  Hún	  var	  búin	  að	  bleyta	  hann	  upp	  fyrir	  okkur	  þannig	  

að	  hann	  var	  tilbúinn	  til	  notkunar	  og	  í	  fínu	  ásigkomulagi.	  Ég	  hafði	  með	  mér	  Ipad	  sem	  ég	  notaði	  

til	  að	  taka	  myndir	  og	  í	  dag	  ætlaði	  ég	  mér	  að	  taka	  upp	  stutt	  viðtal	  við	  hvert	  og	  eitt	  barn	  og	  heyra	  

hvað	  það	  hefði	  að	  segja	  um	  sína	  risaeðlu.	  

Framkvæmd:	  Hver	  nemandi	  fékk	  væna	  lúkufylli	  af	  leir	  til	  að	  vinna	  með.	  Flestir	  nemendur	  tóku	  

vel	  í	  verkefnið	  og	  fannst	  gaman	  að	  fá	  að	  vinna	  með	  leir.	  Þau	  voru	  greinilega	  ekki	  komin	  með	  

nóg	  af	  risaeðlum.	  Einu	  fyrirmælin	  sem	  börnin	  fengu	  voru	  að	  það	  ætti	  að	  búa	  til	  risaeðlur	  og	  

var	  þeim	  bent	  á	  að	  reyna	  að	  láta	  þær	  standa	  upprétt,	  þ.e.	  þrívíð	  verk.	  	  	  

	  

	  

	  

	  

	  

	  

	  

	  

	  

	  

	  

	  

	  

	  

	  Mynd	  18.	  Nemandi:	  „Þetta	  er	  Kambeðla,	  hún	  er	  með	  kamb	  (stríkur	  fingrinum	  eftir	  kambnum),	  hún	  er	  grasæta!“	  

Eigin	  ígrundun	  og	  mat	  	  

Verkefnið	  gekk	  nokkuð	  vel	  og	  flestir	  nemendur	  gengu	  strax	  til	  verks	  en	  nokkrir	  þurftu	  á	  smá	  

aðstoð	  og	  leiðbeiningum	  að	  halda	  um	  meðferð	  leirsins.	  Til	  dæmis	  þurfti	  að	  sýna	  þeim	  hvernig	  

ætti	  að	  koma	  í	  veg	  fyrir	  að	  loft	  lokaðist	  inn	  í	  leirnum.	  Flestir	  nemendur	  þurftu	  aðstoð	  við	  festa	  

alla	  búta	  vel	  saman,	  „strjúka	  þá	  saman“.	  Nemendur	  voru	  greinilega	  ekki	  vanir	  að	  vinna	  með	  

jarðleir	  og	  það	  tók	  smá	  tíma	  að	  fá	  tilfinningu	  fyrir	  þeirri	  vinnu.	  	  

Fyrirfram	   hafði	   ég	   ætlað	   mér	   að	   skrá	   niður	   hvaða	   risaeðlu	   hver	   og	   einn	   gerði	   og	   hvað	  

nemendur	  höfðu	  um	  þær	  að	  segja,	  en	  það	  gekk	  ekki	  upp.	  Það	  fór	  mikill	  tími	  í	  að	  ganga	  á	  milli	  

nemenda	  og	  aðstoða,	  því	  hópurinn	  er	  stór.	  Ég	  náði	  aðeins	  að	  tala	  við	  örfá	  í	  flýti,	  en	  þetta	  lýsir	  	  

vel	   raunverulegum	   aðstæðum.	   Oft	   ætlar	   maður	   sér	   meira	   en	   hægt	   er	   að	   komast	   yfir.	  	  

Sérstaklega	  þegar	  komið	  er	  inn	  í	  aðstæður	  þar	  sem	  að	  maður	  þekkir	  ekki	  nægilega	  vel	  til	  eins	  

og	  að	  koma	  inn	  í	  bekk	  í	  stuttan	  tíma.	  Ætlunin	  var	  að	  með	  risaeðlu	  hvers	  barns	  ætti	  að	  fylgja	  

skráning,	  sem	  væri	  prentuð	  út	  og	  fest	  við	  risaeðluna,	  t.d.	  með	  bandi	  eða	  límd	  á	  platta	  sem	  

risaeðlan	  stæði	  á.	  Hér	  að	  framan	  er	  mynd	  og	  örstutt	  lýsing	  á	  verki/risaeðlu	  eins	  nemanda	  (sjá	  

mynd	  18),	  ég	  náði	  því	  miður	  ekki	  að	  gera	  betri	  skráningu	  í	  þetta	  sinn.	  

Niðurstöður	  og	  lokaorð	  

Í	   upphafi	   lagði	   ég	   af	   stað	   með	   spurningu	   um	   hvort	   aukin	   áhersla	   á	   sköpun	   og	   skapandi	  

skólastarf	  sé	  eða	  geti	  verið	  áhrifarík	  leið	  til	  þess	  að	  viðhalda	  sköpunarkrafti	  grunnskólabarna	  

fram	  á	  fullorðinsár.	  Ég	  sagðist	  líka	  ætla	  að	  skoða	  sérstaklega	  hvort	  starf	  í	  anda	  Reggio	  Emilia	  

sé	  góð	  leið	  að	  þessu	  marki.	  Í	  leit	  minni	  að	  svari	  hef	  ég	  lesið	  mig	  til	  um	  þátt	  sköpunar	  í	  skólastafi	  

og	  mikilvægi	  hans	  fyrir	  einstaklinga,	  skoðað	  fræðimenn	  eins	  og	  Robinson	  og	  Torrance,	  kafað	  

ofan	   í	   efni	   sem	   tengist	   hugmyndum	   Loris	   Malaguzzi	   og	   Reggio	   fræðum	   og	   leitað	   í	   eigin	  

reynslubanka	  úr	  námi	  mínu	  í	  kennslufræðum	  í	  LHÍ	  og	  starfi	  sem	  listasmiðjukennari	  í	  leikskóla.	  

Mín	  skoðun	  eftir	  þá	  rannsókn	  sem	  ég	  hef	   lagst	   í	  er	  að	  aukin	  áhersla	  á	  sköpun	  og	  skapandi	  

skólastarf	  sé	  mjög	  áhrifarík	  leið	  til	  þess	  að	  viðhalda	  sköpunarkrafti	  einstaklinga.	  Eins	  og	  fram	  

hefur	   komið	   (sbr.Torrance)	   eru	   börn	   á	   hátindi	   sköpunarkrafts	   sín	   rétt	   áður	   en	   þau	   byrja	   í	  

grunnskóla	   og	   upp	   úr	   því	   fer	   hann	   að	   dala.	   Robinson	   (2011)	   er	   á	   því	   að	   hefðbundið	  

fyrirkomulag	  á	  skólastarfi,	  þar	  sem	  kennari	  miðlar	  þekkingu	  sinni	  til	  nemenda	  og	  þeir	  eru	  fyrst	  

og	   fremst	   móttakendur,	   sé	   að	   hluta	   til	   orsökin.	   Hann	   trúir	   því	   að	   hægt	   sé	   að	   kenna	  

einstaklingum	  að	  vera	  skapandi	  og	  er	  á	  því	  að	  kennsla	  sé	  flókið	  fyrirbæri	  sem	  felur	  í	  sér	  er	  að	  

gefa	   nemendum	   tækifæri,	   hvetja	   þá	   áfram,	   leiðbeina	   og	   hrósa.	   Eftir	   því	   sem	  börn	   fá	   fleiri	  

tækifæri	  til	  að	  láta	  sköpunarkraftinn	  í	  ljós	  þeim	  mun	  betri	  verða	  þau	  í	  því	  og	  eykur	  líkur	  á	  að	  

nemandinn	  uppgötvi	  hvar	  hæfileikar	  hans	  og	  sköpunarhæfni	  liggja.	  	  

Til	  að	  skerpa	  á	  þætti	  sköpunar	  er	  gott	  að	  þekkja	  einkenni	  sérlega	  skapandi	  einstaklinga	  sem	  

talin	  eru	  til	  á	  lista	  Torrance	  um	  einkenni	  þeirra	  sem	  eru	  yfirmáta	  skapandi	  (sjá	  bls.	  10-‐11).	  Ef	  

vilji	   er	   fyrir	   því	   að	   skólakerfið	   ali	   af	   sér	   skapandi	   einstaklinga	   í	  meira	  mæli	   en	   áður,	   getur	  

þekking	  á	  einkennum	  sem	  listinn	  nær	  yfir	  hjálpað	  til.	  Ljóst	  er	  að	  áhersla	  á	  sköpun	  í	  skólastarfi	  

kallar	  á	  að	  kennarar	  og	  nemendur	  hjálpist	  að,	  gefi	  sér	  tíma	  til	  að	  ræða	  málin,	  séu	  óhræddir	  við	  

að	  leita	  nýrra	  leiða	  og	  reyni	  ný	  og	  óvænt	  vinnubrögð.	  Hlutverk	  kennarans	  er	  að	  veita	  börnum	  

rými,	  tíma,	  efni,	  hvatningu	  og	  stuðning	  til	  að	  þroskast	  og	  dafna.	  Það	  er	  mjög	  mikilvægt	  að	  lögð	  

sé	  áhersla	  á	  ferlið	  sem	  slíkt	  í	  þeim	  verkefnum	  sem	  börnin	  taka	  þátt	  í	  frekar	  en	  lokaafurðina.	  	  

Í	   risaeðluverkefninu	  sem	  ég	  vann	  með	  nemendum	  í	  2.	  bekk	   í	  Setbergsskóla	  var	  þetta	  haft	   í	  

huga,	  þ.e.	  að	  leyfa	  börnunum	  að	  nálgast	  viðfagnsefnið	  út	  frá	  ólíkum	  sjónarhornum	  og	  með	  

vinnu	  í	  ólíka	  miðla.	  Verkefnið	  var	  í	  raun	  aðeins	  örlítið	  sýnishorn	  af	  því	  hvernig	  hægt	  er	  að	  vinna	  

með	  börnum	  á	  grunnskólaaldri	  á	  svipaðan	  hátt	  og	  gert	  er	  með	  börnum	  á	  	  leikskólaaldri,	  því	  ég	  

hitti	  þau	  aðeins	  í	  fjögur	  skipti.	  Verkefnið	  gekk	  vel	  og	  fengu	  nemendur	  að	  taka	  þátt	  í	  að	  leiða	  

verkefnið	  áfram,	   reynt	  var	  að	  hlusta	  var	  á	   raddir	  barnanna	  og	  hvað	  þau	  vildu	   fræðast	  um.	  

Áherslan	  var	  á	  ferlið	  frekar	  en	  lokaafurðina,	  sem	  hjálpar	  til	  við	  að	  efla	  sjálfstraust	  nemenda	  og	  

að	  þeir	  upplifi	  sig	  sem	  megnuga.	  Við	  slíkar	  upplifanir	  eflist	  eða	  viðhelst	  sköpunarkraftur	  þeirra	  

(Edwards,	   Gandini	   og	   Foreman,	   1998).	   Á	   meðan	   verkefninu	   stóð	   vann	   ég	   skráningar	   en	  

markmið	   þeirra	   var	   að	   gefa	   börnum	   rödd	   og	   gera	   reynslu	   þeirra	   og	   nám	   sýnilegt	   (Kristín	  

Dýrfjörð,	  2013).	  Ætlunin	  var	  að	  vinna	  meiri	  skráningavinnu	  í	  tengslum	  við	  verkefnið	  en	  vegna	  

tímaskorts	  og	  annarra	  óvæntra	  þátta	  gekk	  það	  ekki	  eins	  og	  ég	  hefði	  helst	  viljað	  og	  komst	  ég	  

yfir	  mun	  minna	  en	  ég	  ætlaði	  mér.	  Það	  er	  ljóst	  að	  ég	  hefði	  þurft	  að	  gera	  ráð	  fyrir	  meira	  tíma	  í	  

skráningarnar	  og	  úrvinnslu	  þeirra.	  

Hugmyndir	   Loris	   Malaguzzi	   sem	   liggja	   að	   baki	   leikskólastarfi	   í	   Reggio	   Emilia	   byggjast	   á	  

lýðræðislegu	  skapandi	  starf	  með	  börnum	  og	  þeirri	  sýn	  á	  barnið,	  að	  það	  sé	  megnugt.	  Kennari	  

og	   nemendur	   vinna	   saman	   að	   lausnaleit	   á	   jafnréttisgrundvelli	   og	  mikilvægt	   er	   að	   hlusta	   á	  

raddir	  barnanna.	  Börn	  eiga	  að	  hafa	  eitthvað	  um	  nám	  sitt	  að	  segja,	  það	  er	  forsenda	  þess	  að	  

nám	  geti	  átt	  sér	  stað	  (Edwards,	  Gandini	  og	  Foreman,	  1998,	  bls.	  113-‐125).	  Loris	  Malaguzzi	  var	  

gagnrýninn	  á	  vestræna	  menningu	  og	  skólakerfi	  og	  taldi	  skóla	  almennt	  leitast	  við	  að	  skilja	  að	  

líkama	  og	  huga	  „þar	  sem	  kennt	  væri	  að	  hugsa	  án	  líkama	  og	  framkvæma	  án	  hugsunar“	  (Laupur	  

-‐	  Heimasíða	  Kristínar	  Dýrfjörð,	  2013).	  Í	  ljóði	  sem	  Loris	  Malaguzzi	  samdi	  segir	  hann	  að	  barnið	  

hafi	  100	  mál	  og	  menningin	  og	  skólinn	  taki	  af	  þeim	  99.	  Hér	  er	  bort	  úr	  því,	  þýtt	  á	  íslensku:	  

Barn	  hefur	  hundrað	  mál	  
en	  frá	  því	  eru	  tekin	  níutíu	  og	  níu.	  

Skóli	  og	  menning	  
skilja	  höfuðið	  frá	  líkamanum.	  

Við	  neyðumst	  til	  að	  hugsa	  án	  líkama	  
og	  starfa	  án	  höfuðs.	  
Leikurinn	  og	  vinnan	  

veruleikinn	  og	  ímyndunaraflið	  
vísindi	  og	  hugarheimar	  
eru	  gerð	  að	  andstæðum.	  

(þýðandi:Aðalsteinn	  Davíðsson)	  

Margir	  íslenskir	  leikskólar	  velja	  að	  starfa	  í	  anda	  Reggio	  Emilia	  og	  þá	  leið	  þekki	  ég	  og	  hef	  góða	  

reynslu	   af.	   Ég	   tel	   að	   þangað	   sé	   mjög	   margt	   gott	   að	   sækja	   fyrir	   grunnskóla	   og	   jafnvel	  

framhaldsskóla	  og	  ef	  grannt	  er	  skoðað	  þá	  má	  sjá	  að	  mikil	  samsvörun	  er	  á	  milli	  helstu	  lykilþátta	  

í	  Reggio	  Emilia	  og	  grunnþátta	  menntunar	  sem	  koma	  fram	  í	  aðalnámskrá	  grunnskóla	  (2013).	  

Því	  tel	  ég	  að	  skólar	  sem	  eru	  komnir	  vel	  á	  veg	  með	  innleiðingu	  nýjustu	  aðalnámskrárinnar	  séu	  í	  

raun	  að	  vinna	  mjög	  gott	  starf	  sem	  minnir	  að	  mörgu	  leiti	  á	  starf	  í	  anda	  Reggio	  Emilia.	  Þar	  er	  

mikilvægi	  sköpunar	  í	  skólastafi	  gerð	  góðs	  skil,	  því	  sköpun	  telst	  nú	  til	  eins	  af	  sex	  grunnþáttum	  

menntunar.	   Aðalnámskráin	   hlýtur	   að	   taka	   mið	   af	   samfélaginu	   hverju	   sinni,	   straumum	   og	  

stefnum	   og	   er	   megin	   tilgangur	   skóla	   að	   undirbúa	   einstaklinginn	   undir	   lífið	   og	   þátttöku	   í	  

samfélaginu.	   Í	   formála	  aðalnámskrár	  grunnskóla	   (2013)	  segir	  að	  það	  skipti	  miklu	  „að	  rækta	  

með	  markvissum	  hætti	  þá	  þekkingu,	  leikni	  og	  viðhorf	  sem	  styrkir	  getu	  einstaklinga	  í	  framtíðinni	  

til	  að	  verða	  gagnrýnir,	  virkir	  og	  hæfir	  þátttakendur	  í	  jafnréttis-‐	  og	  lýðræðissamfélagi“	  (Mennta-‐	  

og	   menningarmálaráðuneytið,	   2013,	   bls.	   7).	   Aukin	   áhersla	   á	   sköpun	   er	   því	   svar	   við	   þeim	  

breytingum	  sem	  eru	  og	  hafa	  verið	  að	  eiga	  sér	  stað	  í	  samfélagi	  okkar.	  Nú	  á	  tímum	  er	  þekking	  

fljót	  að	  úreldast	  og	  margt	  af	  því	  sem	  börnum	  er	  kennt	  í	  skólum	  í	  dag	  undirbýr	  þau	  í	  raun	  ekki	  

undir	  framtíðina	  heldur	   líf	   í	  því	  samfélagi	  sem	  er	  þá	  stundina.	  Okkur	  hættir	  til	  að	  vera	  einu	  

skrefi	  á	  eftir,	  kenna	  eins	  og	  okkur	  var	  kennt.	  Við	  þurfum	  hinsvegar	  að	  búa	  nemendur	  undir	  

framtíðina.	  Því	  er	  mikilvægara	  að	  við	  kennum	  börnum	  að	  hugsa	  skýrt	  og	  að	  beita	  gagnrýnni	  

hugsun	  (Lipman,	  1988).	  

Framtíðarsýn	  

Mín	   framtíðarsýn	  er	   að	  þáttur	   sköpunar	   í	   skólastarfi	  muni	   aukast	   í	   samræmi	   við	  þá	   auknu	  

áherslu	  á	  þátt	  sköpunar	  í	  nýjustu	  aðalnámskránni	  (2013).	  Þá	  er	  ég	  ekki	  endilega	  að	  tala	  um	  

fleiri	   tíma	   í	   listgreinum	  heldur	   að	   flétta	   skapandi	   kennsluhætti	   inn	   í	   allt	   skólastarf	   þvert	   á	  

námsgreinar.	  Vægi	  samræmds	  námsárangurs	  eða	  einkunna	  fer	  minnkandi	  og	  er	  sú	  breyting	  

sem	  nú	  er	  að	  ganga	  í	  gegn	  í	  námsmati	  í	  grunnskólum,	  úr	  tölustöfum	  (á	  bilinu	  1-‐10)	  í	  bókstafi	  

(A,	  B,	  B+,	  C,	  C+	  og	  D),	  góð	  tilraun	  í	  þá	  átt.	  Með	  nýja	  námsmatinu	  er	  áherslan	  á	  heildrænt	  mat	  

sem	  tekur	  tillit	  til	  fleiri	  en	  áður.	  Nemendur	  fá	  tækifæri	  til	  að	  sýna	  hæfni	  sína	  með	  ólíkum	  hætti	  

við	  ólíkar	  aðstæður.	  Það	  byggist	  til	  dæmis	  á	  þátttöku	  í	  umræðum	  í	  bekknum,	  hlutverkaleikjum,	  

þátttöku	   í	   tilraunum	   og	   frammistöðu	   á	   skriflegum,	   verklegum	   og	   munnlegum	   prófum.	  

Kennarinn	   þarf	   því	   að	   nýta	   sér	   allar	   þær	   upplýsingar	   sem	   hann	   hefur	   aðgang	   að	   um	   nám	  

nemandans	  á	  sem	  breiðustum	  grunni	  í	  samræmi	  við	  matsviðmið	  aðalnámskrár	  við	  einkunna	  

gjöf.	   (Gylfi	   Jón	   Gylfason,	   Andrea	   Anna	   Guðjónsdóttir	   og	   Gunnhildur	   Steinarsdóttir,	   2016).	  

Skólum	  ber	  að	  bregðast	   við,	   stunda	   skapandi	   skólastarf,	   skapa	   tækifæri	   fyrir	  nemendur	  að	  

njóta	  sín	  sem	  einstaklingar	  á	  því	  sviði	  sem	  áhugi	  þeirra	  og	  styrkleikar	  liggja.	  Áherslan	  þarf	  að	  

vera	  á	  að	  skólastarfið	  sé	  skapandi	  hvaða	  nafn	  sem	  við	  síðan	  kjósum	  að	  setja	  á	  það.	  

